
1.0 Bakgrunn for planarbeidet 
 
1.1 Bakgrunn 
 

 
Kommunestyret i Høyanger kommune vedtok i møte 14.desember 2023, sak 106/23, at det skal 
utarbeidast ein Barnehage- og skulebruksplan for Høyanger kommune. Planen vert gjeldande frå 
barnehage- og skuleåret 2026-27 og fem år fram i tid, til 2030-31.   
Fødsels- og elevtalsprognosane er nedgåande i heile kommunen. Tala kan påverke etterspørsel, behov 
og bruk av barnehage- og skuleplassar i kommunen.   
 
Å få barnehage – og skulebruksplan politisk behandla og forankra er viktig. Det gjer prosessen ryddig og 
opnar opp for at alle i kommunen som har meining om ein slik strukturplan, føresette, tilsette, lag- og 
organisasjonar, barn, unge, eldre med fleire, får høve til å uttale seg og slik sett ta del i prosessen 
gjennom ein høyringsprosess. Planen er meint å gi innsikt og oversikt over dei styrkane og utfordringane 
kommunen står ovanfor innan oppvekstområdet i planperioden.   

 

 

 

1.2 Organisering av arbeidet 
 

 

 
 
 
 
 
 
 
 
 
 
 
 
 
 
  
 
 
 
 
 
 
 
 
 
 
 
 
 

Arbeidet med å utarbeide eit høyringsutkast til barnehage- og  
skulebruksplan er leia og organisert av kommunalsjef for oppvekst 

  hausten 2025 

Kommunedirektør, utval for oppvekst, leiarar 
innan oppvekstsektoren og 

tillitsvaldsapparat/fagforeiningane har vore 
informert om prosessen . 

Våren 2025 har politikarar  i utvalet delteke i 
forarbeidet med planen 

1.3 Medverknad 
 
Planutkastet skal sendast ut på høyring. Det inneber dialog med representative brukarar, organisasjonar. 
Både barn, unge og vaksne har rett til å seie si meining og bli høyrt. Innspela er viktige i planprosessen 
og som grunnlag for eit vedtak om barnehage- og skulestruktur i kommunen. 
 
 
 

1.4 Framdriftsplan  
 
Desember 2023 Kommunestyrevedtak om at barnehage- og skulestruktur skal utgreiast  

Mai 2024 Høyringsutkast vart utsett i påvente av vedtak om planstrategi 2024 - 2027 

Februar og mars 2025 Samarbeid om planarbeid mellom administrasjon og utval for oppvekst  

Oktober 2025 Handsaming av høyringsutkast i utval for oppvekst og formannskapet 

November 2025    Handsaming av høyringsutkast i kommunestyret med planlagt høyring frå 
06.11.2025 

Desember 2025 Opne møte om planen  

Januar 2026 Frist for innspel til høyringa er 11.01.2026 

Mars 2026     Handsaming av endeleg plan for barnehage- og skulestruktur i utval for 
oppvekst, formannskap og kommunestyre 

 
 

 
2.0 Samandrag  

 
Dei ulike kapitla i barnehage – og skulebruksplanen vil ha ein meir utfyllande vedleggsdel. Desse kjem 
med i dokumentet etter oppsummeringa og kjeldelista. 
 
I Høyanger kommune er Kyrkjebø, Vadheim, Lavik og Bjordal/Søreide definerte som lokale senter med 
kommunale tenestetilbod. Høyanger og Kyrkjebø er registrerte som tettstader (jf. SSB), der Høyanger 
tettstad fungerer som kommunesenter. Om lag halvparten av kommunen sine innbyggjarar bur i 
Høyanger, og det er her hovudtyngda av offentlege tenester er lokalisert. 
 
Både kommunesenteret og dei lokale sentra har hatt nedgang i folketalet. Dei økonomiske rammevilkåra 
vil framover vere avgjerande for kva tenester kommunen kan tilby. Dette krev god økonomistyring, 
effektiv ressursbruk og ein organisasjon som er fleksibel og i stand til å omstille seg. 
 
 
SSB sine folketalsframskrivingar gir signal om vidare utvikling. Tala viser at elevtalet i grunnskulen er på 
veg ned, noko som vil påverke kommunen sine utgifter både i barnehage og grunnskule. Dei siste åra 
har det vore mellom 20 og 26 fødslar i kommunen. Fordelt på krinsane ser snittet slik ut: 
 

• Bjordal:  3 
• Høyanger:  10–15 
• Kyrkjebø: 4–6 
• Lavik:   3 
• Vadheim:  1–3 

Kommunen har mange små barnehagar og skular i høve til barnetalet. Dette gir høge kostnader per 
barn/elev. For grunnskulen har utgiftene tidlegare lege over snittet, særleg grunna små klassar og 
omfattande individuell tilrettelegging. Dei to siste åra er kostnadene redusert til gjennomsnittet (jf. 
KOSTRA, gruppe 6). Barnehagane ligg om lag på snittet samanlikna med andre kommunar. 
 
Skulekrinsane samsvarer i stor grad med dei lokale sentra. Bjordal, Lavik og Kyrkjebø har barnehage og 
skule i same bygg. I Vadheim er skulen midlertidig stengd, medan barnehagen framleis er i drift. Skulane 
i Bjordal, Lavik, Vadheim og Kyrkjebø fungerer òg som samfunnshus i bygdene, og er viktige 
møteplassar for lag og organisasjonar. 
 
Frå skuleåret 2024-25 vart Vadheim oppvekstsenter stengd på grunn av manglande elevtal. Det ligg føre 
ein plan om å leige ut skulelokala til Sunnfjord kommune frå  august 2026, i samband med ombygging av 
Sande skule. Barnehagedrifta i Vadheim har høge kostnader, og desse utgiftene auka når 
samdriftsfordelane med skulen fell bort. 
Små einingar har generelt større utgifter enn store, både til grunnbemanning, leiing og drift. Forsking på 
kvalitet i små versus store skular gir ikkje eintydige svar, men mykje tyder på at små klassar kan vere 
særleg positive for dei yngste elevane. 
 
 
Geografien i Høyanger gjer at reisetida kan bli lang ved skulenedleggingar. For dei yngste elevane (1.–4. 
trinn) er den rettleiande grensa 45 minutt. Dette gjer at overføring av elevar frå Bjordal og Lavik til andre 
krinsar ikkje er aktuelt i planperioden. For elevar frå Vadheim krins kan reisetida til Lavik, Kyrkjebø eller 
Høyanger verte for lang. Dei yngste elevane lengst ute i Vadheim krins vil difor kunne ha for lang reisetid 
til Lavik / Kyrkjebø eller Høyanger skule etter denne norma. Reisetid til skule har i skuleåret 2024-2025 
ikkje vore utfordrande for elevar tilhøyrande Vadheim skulekrins. 
 
Dei største innsparingane kjem gjennom strukturendringar. Erfaring frå samanliknbare kommunar viser at 
ein kan forvente innsparing frå første driftsår etter vedtak om struktur, i hovudsak knytt til årsverk og 
leiing.  
  
 
Vadheim oppvekstsenter skuledel og Kyrkjebø skule 
 
Skuledelen er midlertidig stengd, barnehagen er lokalisert i skuledelen. Frå hausten 2024 vart Vadheim 
oppvekstsenter midlertidig stengt. Barnehagen er pr i dag lokalisert i skuledelen. Elevane som høyrer til 
Vadheim krins er i dag fordelt på Lavik skule, Kyrkjebø skule og Høyanger skule. Innsparing i høve dette 
vart  gjennomført i 2025, det vil difor ikkje vere noko å hente her i planperioden. Ein skal merke seg at 
dersom ein vel å stenge skulen permanent vil statstilskotet på 570 000 verte stoppa. Høyanger 
Kommune får rundt 570 000 i statstilskot per skuleeining som er i kommunen.  Ein må endre på 
krinsgrensene til skulane om ein vel å legge ned Vadheim oppvekstsenter og Kyrkjebø skule sin skuledel 
i planperioden. 
 
  
 
 
Økonomiske konsekvensar ved nedlegging av Kyrkjebø skule og Vadheim oppvekstsenter 
skuledel 
 
Ved ei eventuell nedlegging av Kyrkjebø skule er det rekna med ei innsparing på om lag 2 mill. kroner 
første året. Dette gjeld i hovudsak reduserte lønskostnader. Innsparingane vil kome gradvis, då 
lærarressursar og andre driftskostnader følgjer elevane i ein overgangsperiode. 
 
Skyssutgifter vil auke med om lag 500 000 kroner per år dersom Kyrkjebø skule vert lagt ned. I tillegg fell 
det statlege driftstilskotet på 570 000 kroner per år bort. Dersom både Kyrkjebø skule og skuledelen ved 

Vadheim oppvekstsenter vert lagde ned, vil kommunen miste totalt 1,14 mill. kroner i statleg tilskot, 
medan skysskostnadene aukar med rundt 630 000 kroner per år. 
 
Det er stor økonomisk usikkerheit knytt til behov for investeringar i bygningsmassen, særleg ved 
Høyanger barneskule, for å kunne ta imot fleire elevar. Faste stillingar vil følgje elevane og påverke det 
samla innsparingspotensialet. Tap av samfunnshusfunksjonar i bygdene må vurderast. Konsekvensar for 
reisetid og nærmiljø er òg sentrale tema i vurderinga. 
 
 
 
Kyrkjebø barnehage midlertidig stenging  
 
På bakgrunn av gjeldande prognosar er det rekna med ei årleg innsparing på om lag 1,5 mill. kroner frå 
barnehageåret 2026–2027 ved mellombels stenging av Kyrkjebø barnehage. 
 
Ved overføring av barna frå Kyrkjebø til tettstaden vil det vere ein ledig kapasitet på 36 plassar i 
tettstaden. Dermed vil det også vere mogleg å halde fram med kontinuerleg opptak i barnehageåret 
2026–2027. Samstundes legg tiltaket til rette for ein meir effektiv organisering  av bemanning og 
kompetanse 
Kommunen har ein desentralisert barnehage- og skulestruktur, noko som gjer tenestene sårbare for 
endringar i elev- og brukartal. Erfaringar frå dei siste åra viser at sjølv mindre endringar har fått direkte 
konsekvensar for drifta. Dette påverkar både ressursbruk, organisering av årsverk og leiingskapasitet. 
 
På bakgrunn av dette vert det tilrådd at barnehage- og skulebruksplanen vert vurdert årleg i 
planperioden. Ein slik praksis vil styrkje kommunen si evne til å tilpasse seg endringar i kapasitet og 
behov, og sikre eit berekraftig og føreseieleg tenestetilbod i heile kommunen. 

3.0 Planen byggjer på 

 

 
 
 
 
 
 
 
 
 
 
 
 
 
 
 

• Utgreiing av barnehage- og skulestruktur i Høyanger kommune 
• Lokalkunnskap 
• Matrisetal er innhenta frå: 

• KOSTRA 

• GSI (Grunnskolens informasjonssystem) 

• Samfunn; Bygg og eigedomsavdelinga i Høyanger kommune 

• Eigne prognosar på elevtal (fødselstal, barnehagetal, elevtal) 

• Historikk frå SSB og deretter utrekning av gjennomsnittsendring og  
data som beskriv eit mønster og utviklar seg jamt over tid 

• Økonomi v/økonomiavdelinga Høyanger kommune 

3.1 Innhald og mål for planen 

 
 
 
 

 

 

 

4.0 Lovverk, føringar, økonomi og referansar for 
planarbeidet 

 
Lover, forskrifter og ulike rettleiingar frå nasjonale styresmakter gir føringar for innhaldet i planen. 
Under følgjer dei føringar som er mest aktuelle for barnehage – og skulebruksplanen.  
 
 

4.1  Nasjonale og internasjonale føringar 
 

• Arbeidsmiljølova 

• Barnehagelova 

• Folkebibliotekloven 

• Folkehelseloven 

• Forskrift om miljøretta helsevern i barnehagar og skular 

• Forskrift til opplæringslova 

• Internkontrollforskrifta 

• Kulturlova 

• Kulturskuleloven (§ 13-6 i Opplæringslova) 

• Kunnskapsløftet – læreplanverk  

• Likestillings- og diskrimineringslova 

• Lov om barn og foreldre (barnelova) 

• Lov om barnevern (barnevernlova)  

• Lov om film og videogram 

• Oversikt over barnehagar og skular, per  d.d.  

• Oversikt arealbehov sett opp mot kapasitet i barnehagar og skular. 
 
• Bidra til å:  

- sikre eit forsvarleg tilbod til barn og unge 
- sikre eit godt arbeidsmiljø for barn/ elevar og tilsette 
- sikre at barnehagar og skular er tilrettelagt for morgondagen 
- bidra til at kommunen kan prioritere og tidfeste evt. Tiltak 
- Gje eit skule og barnhage tilbod innan for dei økonomiske 

rammene som til ein kvar tid gjeld 

• Læreplanverket 

• Opplæringslova  

• Plan og bygningsloven 

 

 
 

 
• Fn`s bærekraftsmål.  
• FN`s Barnekonvensjon.  
I denne er Barns beste eit sentralt omgrep.  
 
Barnekonvensjonen er teken inn i norsk rett ved lov om menneskerettar av 2003.  
Konvensjonen forpliktar kommunen til å vektlegge barn sitt beste, mellom anna i saker om 
skulestruktur. 

 

4.2 Viktige omsyn 
 

 
 

 

 

Folketals-
prognose 

Lokal-
samfunn Avstandar Nærleik til 

symje- og 
idrettsanlegg 

Standard og 
tilstand på 

bygg 

Læringsmiljø 
Arbeids-

miljø 
Rekruttering 

av  
fagpersonar 

Økonomi 
 

Kvalitet 

4.3 Folketalsprognose   
 
 
Folketalet har endra seg negativt dei siste 10 åra. Faktabaserte tal om folketalsutvikling, samt 
prognosetal på låg-, middels- og høg vekst vert illustrert i tabellar. Det er vanleg å legge til grunn middels 
nasjonal vekst når ein planlegg fram i tid. Det er viktig å merke seg at Høyanger kommune si utvikling 
historisk sett har vore nærare låg nasjonal vekst i denne samanheng. 
 

 
 
4.3.1 Utfordringsbilete, demografi 
 

 
Tabellen viser befolkning per 1. januar kvart år for dei ulike aldersgruppene. Kjelde: Framsikt 

 

Dei siste 10 åra har folketalet i Høyanger kommune hatt ei negativ utvikling og er redusert med 304 
innbyggarar. Merk at grunnskuletal i august 24 er 380, 10 færre enn estimerte 390.  

Barn i alderen 0-15 år er dei som nyttar seg av kommunens tilbod innan barnehage, skule og SFO. 
Denne aldersgruppa er redusert med 254 personar over ein 10 års periode.  
 
 
Prognose dei neste 10 åra 
 

 

 

Folketalsutvikling siste 10 år 2014 2015 2016 2017 2018 2019 2020 2021 2022 2023 2024

0 - åringer 34 34 31 33 22 35 28 32 18 24 20

Barnehage (1-5 år) 206 199 199 202 197 176 169 157 147 133 137

Grunnskole (6-15 år) 561 535 518 497 499 466 449 444 410 429 390

Videregående (16-19 år) 260 257 257 253 253 248 230 212 211 188 178

Voksne (20-66 år) 2 371 2 386 2 393 2 433 2 395 2 363 2 369 2 325 2 282 2 265 2 245

Eldre (67-79 år) 461 480 499 502 517 537 578 595 612 627 613

Eldre (80-89 år) 217 207 196 201 209 197 210 215 215 220 232

Eldre (90 år og eldre) 73 71 68 69 62 69 68 69 70 63 64

Total 4 183 4 169 4 161 4 190 4 154 4 091 4 101 4 049 3 965 3 949 3 879

Låg nasjonal vekst 2024 2025 2026 2027 2028 2029 2030 2031 2032 2033 2034

0 - åringer 20 25 25 24 24 23 23 22 22 22 21

Barnehage (1-5 år) 137 128 128 122 128 127 127 125 124 122 119

Grunnskole (6-15 år) 390 369 360 348 323 308 298 283 277 274 278

Videregående (16-19 år) 178 170 151 158 158 163 165 161 150 140 126

Voksne (20-66 år) 2 245 2 163 2 131 2 091 2 061 2 025 1 980 1 939 1 912 1 875 1 845

Eldre (67-79 år) 613 620 624 629 631 638 653 670 679 690 688

Eldre (80-89 år) 232 250 259 269 279 292 296 308 315 323 332

Eldre (90 år og eldre) 64 64 66 63 65 60 62 65 63 66 73

Total 3 879 3 789 3 744 3 704 3 669 3 636 3 604 3 573 3 542 3 512 3 482

Tabellane viser folketal per 1. januar kvart år for dei ulike aldersgruppene. Kjelde: Framsikt 
 
 
I folketalsframskrivingar er det tre alternative berekningsmetodar; låg, middels og høg nasjonal vekst. I 
alle alternativ er det skissert at Høyanger kommune vil ha ei negativ folketalsutvikling dei neste 10 åra. 
Forskjellen mellom alternativa er kor bratt kurva blir. 
 
Låg nasjonal vekst viser ein reduksjon på 397 innbyggarar og 129 i aldersgruppa 0-15 år. 
Middels nasjonal vekst viser ein reduksjon på 262 innbyggarar og 62 i aldersgruppa 0-15 år. 
Høg nasjonal vekst viser ein reduksjon på 126 innbyggarar og 4 i aldersgruppa 0-15 år.  
 
 
 
 

4.4 Lokalsamfunn 
 
Lokalsamfunn er ein geografisk definert plass med sitt særeigne næringsliv, samfunnsinstitusjonar, sin 
lokale historie og lokale tradisjonar. Folk kjenner kvarandre og deler normer, reglar og har fleire felles 
erfaringar. I Høyanger kommune er det utarbeidd kommuneplan med ein samfunnsdel for perioden  
2021-2032. Planen baserte seg på vekst i lokalsamfunnet der tal innbyggjarar, arbeidsplassar og satsing 
på skule og barnehagar stod sentralt i planen.  

 
 
 
 

 
 
 
 

Middels nasjonal vekst 2024 2025 2026 2027 2028 2029 2030 2031 2032 2033 2034

0 - åringer 20 29 29 29 29 29 28 28 28 27 27

Barnehage (1-5 år) 137 138 141 137 148 149 149 150 150 150 148

Grunnskole (6-15 år) 390 370 363 352 328 319 312 303 302 301 310

Videregående (16-19 år) 178 170 152 159 158 165 166 165 152 142 131

Voksne (20-66 år) 2 245 2 173 2 142 2 105 2 083 2 047 2 004 1 972 1 947 1 917 1 889

Eldre (67-79 år) 613 620 628 632 632 643 660 673 687 695 692

Eldre (80-89 år) 232 254 261 271 283 294 304 311 318 332 339

Eldre (90 år og eldre) 64 65 66 67 68 62 65 67 67 70 81

Total 3 879 3 819 3 782 3 752 3 729 3 708 3 688 3 669 3 651 3 634 3 617

Høg nasjonal vekst 2024 2025 2026 2027 2028 2029 2030 2031 2032 2033 2034

0 - åringer 20 33 33 33 33 33 33 32 32 31 31

Barnehage (1-5 år) 137 145 152 153 166 170 172 172 173 173 171

Grunnskole (6-15 år) 390 372 369 360 336 324 323 319 325 329 341

Videregående (16-19 år) 178 170 153 160 158 167 168 167 155 146 134

Voksne (20-66 år) 2 245 2 190 2 160 2 130 2 109 2 074 2 038 2 007 1 986 1 958 1 939

Eldre (67-79 år) 613 622 630 633 638 648 662 680 689 702 697

Eldre (80-89 år) 232 254 263 271 284 302 311 320 330 343 355

Eldre (90 år og eldre) 64 68 66 67 70 66 69 72 73 76 85

Total 3 879 3 854 3 826 3 807 3 794 3 784 3 776 3 769 3 763 3 758 3 753

4.4.1 Kommuneplanen sin samfunnsdel 
 

Arbeid med samfunnsdelplan starta i kommunen i 2018, og fullført i 2021. I arbeidet med planen var 
målet å skape engasjement, deltaking og bevisstgjering rundt samfunnsutvikling, samfunnsdelen som 
styringsverktøy og korleis ein kan løyse utfordringar saman. I arbeidet med visjon, mål og 
satsingsområde var fleire aktørar involvert: kommunale leiarar, ungdomsrådet og næringsaktørar. God 
forankring både politisk og administrativt er med på å sikre at kommuneplanen sin samfunnsdel vert eit 
reelt styringsdokument som vert følgt opp gjennom konkret handling.  
 
Det overordna målet i samfunnsdelplanen er at Høyanger kommune i planperioden skal auke talet 
innbyggjarar i aldersgruppa 20-40 år. Aldersgruppa er viktig for å sikre ei berekraftig folketals-utvikling, 
samt grunnlag for godt tenestetilbod, gode levevilkår og attraktive lokalsamfunn - også i framtida.  
 
Arbeidet med visjon og verdiar vert skapt i samspel mellom innbyggjarane, det offentlege, næringslivet 
og lag- og organisasjonar. For å skape ønska utvikling i Høyanger kommune må ein difor einast om: 

- Kva mål som er viktig å nå 
- Kva som skal satsast på for å nå måla 
- Kva som må nedprioriterast denne gongen 

 
Visjon og verdiar i planen er meint til inspirasjon, rettesnor og korrektiv for kommunalt tilsette sitt daglege 
virke i samspel med innbyggjarar, næringsliv og organisasjonar, og skal avspeglast i politiske og 
administrative avgjerder. 
 
Faktorar som er med på å påverke attraktiviteten er: 

- Bygningar og areal: bustad, tomteareal, næringsareal og -lokale, fasilitetar for besøkande 
- Fysiske kvalitetar og tilbod som eksisterer på ein stad som skular og barnehagar, helsetenester, 
kulturtilbod, fritids- og rekreasjonstilbod, butikkar, kafear og estetiske sentrum 
- Identitet og kultur: sosiale relasjonar og haldningar 
- Omdøme: inntrykk som personar utan tilknyting til staden har av staden, lausrive frå dei faktiske 
forholda                                         (Utdrag frå samfunnsdelplanen 2021-2032) 

 
Per september 2025 er kommunen i gang med revisjon av samfunnsdelen i kommuneplanen. I denne 
prosessen vert det lagt vekt på at barnehage- og skulebruksplanen skal forankrast i samfunnsdelen, og 
bidra til å støtte opp under denne. Barnehage- og skulebruksplanen skal ta høgde for demografiske 
endringar og leggje til rette for framtidsretta læringsarena og ein langsiktig driftsstruktur. Samstundes 
skal det vurderast om hovudmålet i samfunnsdelen framleis er føremålstenleg.  

4.4.2 Situasjonsbilete  
 

Demografi/ Folkesamansetning:  
- nedgang i folketal, aldrande befolkning, netto fråflytting 

Arbeidskraft og sysselsetting:  
- nedgang i tal sysselsette, pendling og auka integrering i ein større arbeidsmarknad, utfordring å 

rekruttere arbeidskraft og kompetanse 
 
Oppvekst og levekår:  

- moglegheit for utdanning og arbeid lokalt og regionalt, aukande sosial ulikskap og aldrande 
befolkning og redusert moglegheit til aktiv deltaking i samfunnet 

 
Klima og miljø:  

- klimaendringar og samfunnstryggleik, reduksjon av klimagassar, historisk industriaktivitet og 
miljøutfordringar                                         

 
Arealbruk:  
  -  Arealbruken generelt i Høyanger kommune har ikkje endra seg særleg dei siste 20-30 år 
 
Arealstrategien skal leggast til grunn i tettstadutvikling, næringsutvikling, i utbetring av infrastruktur, og 
forvaltning av strandsona og utmarksareal. Det skal satsast på å auke kommunen sin attraktivitet ved å 
etablere bustadområde i Høyanger, Kyrkjebø og Ortnevik, samt utvikle og utvide eksisterande 
næringsområde.                                  (Utdrag frå samfunnsdelplan 2021-2032) 
 

 
 

4.4.3 Oppvekst og levekår, utviklingstrekk og satsing 
 

Utviklingstrekk:  
Innbyggjarane i Høyanger kommune har lågare utdanningsnivå enn landet, medan inntektsnivået er om 
lag som gjennomsnittet. Positiv utvikling i tal elevar som fullfører vidaregåande skule. 
 
Trass i eit relativt høgt inntektsnivå og positiv utvikling m.o.t. utdanningsnivå, ser ein eit aukande tal 
hushald med låg inntekt. Dette kan mellom anna sjåast i samanheng med aukande tal eineforsørgjarar. 
Ei slik utvikling kan forsterke sosial ulikskap i samfunnet. Moglegheit for å få arbeid i kommunen har 
variert og tidvis vore prega av nedbemanning og konkursar. Dette kan medføre utstabil inntekt, som igjen 
kan påverkar den sosiale utjamninga. 
 
Satsing:  
Høyanger kommune skal vere ein god stad for born og unge å vekse opp. Dette inneberer satsing på eit 
godt barnehage- og skuletilbod , trygge oppvekstmiljø, meiningsfull kvardag, samt born og unge si 
fysiske og mentale helse. Fokus på å sikre barnehageplass til alle som ønskjer det, samt sikre 13-årig 
skuleløp er sett på som viktig. I denne satsinga låg det mål om å sikre ein driftsmodell for 13-årig 
skuleløp, dette er ikkje lenger gjeldande då Høyanger vidaregåande skule er underlagt Førde 
vidaregåande skule i Sunnfjord. 
 
Det skal utviklast arenaer der det er låg terskel for å delta, og som er uavhengig av økonomi, ferdigheiter 
og andre ressursar. Dette skal bidra til auka samfunnsdeltaking, inkludering, tilhøyrigheit, samt betre 
fysisk og psykisk helse.  
 
Gjennom ei satsing på oppvekstvilkår, samt kultur og fritidstilbod for born og unge skal Høyanger 
kommune styrke oppvekstmiljøet slik at kommunen vert ein god bu- og utviklingsarena. Slik vert ein også 
attraktiv for potensielle tilflyttarar og jobbsøkjarar i den aktuelle målgruppa. 
                                                                                           (Utdrag frå samfunnsdelplan 2021-2032) 



   

14  

 

4.5 Avstandar 
 
Frå Til Avstand 

km 
Avstand i køyretid, 
min 

Kyrkjebø skule 1.-7.kl Høyanger skule 11,1 km 11 min 

Kyrkjebø skule 1.-7.kl Vadheim oppvekstsenter 13,7 km 15min 

Vadheim oppvekstsenter 1.-7.kl Kyrkjebø skule  13,7 km 15 min 

Vadheim oppvekstsenter 1.-7.kl Høyanger skule 24,5 km  25 min 

Vadheim oppvekstsenter 1.-7.kl  Lavik skule 1.-10. kl  25,3 km  29 min  

Lavik skule 1.-10 kl  Vadheim oppvekstsenter 25,3 km 29 min 

Bjordal skule 1.-10.kl  Lavik skule 36,9 km 1 t 5 min 

Lavik skule  Bjordal skule 36,9 km 1 t 5 min  

Eks avstand Ortnevik   Lavik skule  62 km  1 t 27 min  

Eks avstand Ortnevik  Høyanger skule  22 km  1 t 15 min  

                              (kjelde : google map) 
 
Tabellen syner normal køyretid utan stopp. Grunna geografi må ein ha skular i Lavik, Bjordal og Høyanger.  

 
 
 
4.5.1 Kart over kommunen 

 

Som ein ser av kartet det store geografiske avstandar på både nord og sørsida av Sognefjorden. 

4.6 Nærleik til symje- og idrettsanlegg 
 
4.6.1 Høyangerbadet Høyanger 
 

 
 
Barnehagane og skulane i Høyanger, Kyrkjebø,  
Vadheim og Bjordal nyttar seg av Høyangerbadet. 
Høyanger elevar går til og frå symjing. 
 
Kyrkjebø og Vadheim tek buss til Høyangerbadet anna kvar veke. Skulane brukar ein halv skuledag når 
dei er på symjing. 
 
Bjordal tek rutebåt over fjorden 10 gongar i året, dette tek ein heil skuledag. 1.-7.kl er med på alle 
symjetimane medan 10.kl deltek 3 av dagane i året for å imøtekomme kompetansekrava.                      
                                                        
                        
4.6.2 Lavik symjebasseng  
 

Lavik barnehage og skule nyttar seg av dette anlegget. 
 
 

4.6.3 Idrettsanlegg  
 

Olderdalen- Hjetland barnehage og Høyanger skule nyttar seg av idrettsanlegget for å avvikle 
kroppsøvingstimar og fysisk aktivitet.  
Kyrkjebø, Vadheim, Lavik og Bjordal har gymsal knytt til sine einingar, og uteområde som innfrir til god 
fysisk aktivitet. 

4.7 Standard og tilstand på bygg 
 
I 2024 gav Kommunalområdet bygg og eigedom tilbakemelding  om at standarden på barnehagane og 
skulane i neste 5-årsperiode ikkje har store investeringsbehov. Dette endra seg våren 2025 for Høyanger 
barneskule basert på tilstandsanalyse frå Høyanger kommune, kvalitetssikra av Asplan Viak AS. Etter 
ein politisk prosess vedtok kommunestyret i juni 2025  følgjande for Høyanger barneskule:  
 
“1.Tilstandsrapporten for skulebygget viser behov for ei grundigare analyse av bygget (analysenivå 2 
eller 3 etter gjeldande standard). Det skal lagast eit kostnadsoverslag for arbeidet som må gjerast for å 
setje bygget i forsvarleg stand. Dette arbeidet skal starte omgåande og danne grunnlag for vidare avgjerd 
om framtida til bygget. 
 
2.Mindre nødvendige vedlikehald- og HMS-tiltak skal prioriterast fram mot skulestart i august 2025. 
 
3.Branntiltak skal kartleggast og utbetrast før skulestart. 
 
4.Ei eventuell flytting av elevar skal vurderast i løpet av hausten 2025. I ein slik prosess skal tilsette, 
elevar og føresette involverast, og saka skal drøftast med tillitsvalde og verneombod. 
 
 
I samband med utfordringar knytt til byggteknisk stand er det innhenta kostnadsestimat for 
oppgradering av Høyanger barneskule våren 2025.  
 
Oppdragsgjevar: Høyanger kommune, Plan, Prosjekt og Forvaltning 
Utført av: Basert på tilstandsanalyse frå Høyanger kommune, kvalitetssikra av Asplan Viak AS 
 
1. Bakgrunn 
 
Høyanger barneskule vart oppført i 1923 og har hatt få ombyggingar sidan oppføringa. Bygget er i stor 
grad uendra frå opphavleg tilstand. 
Ein tilstandsanalyse frå Høyanger kommune, kontrollert av Asplan Viak AS, har avdekt omfattande 
manglar samanlikna med dagens krav til skulebygg. 
 
For å sikre eit trygt og funksjonelt bygg for dei neste 30 åra, og for å møte gjeldande krav i Plan- og 
bygningslova og TEK17, er det naudsynt med omfattande tiltak. 
 
 
 
2. Hovudfunn frå tilstandsanalyse 
 
Analysen viser store avvik innan fleire område: 
 
Universell utforming : manglar for å oppfylle dagens krav.  
 
Bereevne : bygget tilfredsstiller ikkje krav til konstruksjonssikkerheit og må forsterkast.  
 
Brannsikkerheit: Fleire alvorlege avvik i forhold til brannkrav. 
 
Isolasjon: Bygget er uisolert og må oppgraderast for både varme og lyd. 
 
Fukt og skadar: Fuktskadar i kjellar, vasslekkasje ved vindauge og risiko for muggvekst. 
 
Miljøkartlegging: Manglande kartlegging av miljøfarlege stoff, mogleg asbest i konstruksjonar. 

3. Føresetnader for kalkylen 
 
Tiltaka skal sikre at bygget tilfredsstiller Plan- og bygningslova og TEK17. Oppgradering skal gi bygget 
ein forventa levetid på minst 30 år. Det er teke høgd for både tekniske, konstruksjonsmessige og 
tryggleiksmessige tiltak. 
 
4. Grovt kostnadsestimat 
 
Sum prosjektbudsjett (grovt anslag) 57 725 000 mill  
 
Konklusjon 
 
Som kalkylen syner, er kostnadene for å oppgradere bygget særs høge – faktisk så høge at det kan vere 
fornuftig å vurdere kostnadene ved å byggje ein ny skule i staden. Ein ny skule vil dessutan gjere det 
enklare å oppfylle dagens krav til skulebygg, noko som framleis vil vere utfordrande med det 
eksisterande bygget.” (jmf. Rapport Asplan Viac AS) 
 
Rapporten påverkar handlingsrommet for endring av skulestruktur i planperioden. Dette blir derfor drøfta 
grundigare i kap. 6.5. 
 
 
 

4.8 Læringsmiljø  
 
Skulen sitt ansvar for eit godt læringsmiljø har historisk sett vore knytt til undervisning i basisfaga norsk, 
engelsk og matematikk. I eit elev- og lærarperspektiv kan skulen sjåast som «éin skule – to verd». Det 
sentrale i læraren si verd er undervisning, fag, tilpassing, kontroll, makt og læringsresultat. I elevane si 
verd vil sentrale element vere forholdet til jamaldrande, sosiale strategiar, venskap, eigne interesse, 
verdiar, klesstil, musikk, sport med meir. Både for undervisninga og læringa er det vesentleg at desse to 
verdene grip inn i kvarandre.         
Relasjonar mellom elevar har stor betydning for læringsmiljøet i skulen, og særleg den enkelte elev si 
oppfatning av læringsmiljøet. Læringsmiljø er eit omgrep som omfattar dei faktorane som inngår i det 
miljøet elevane til ei kvar tid er ein del av i skulen og klassen dei går i. Dette miljøet er ikkje berre viktig i 
seg sjølv, det er også vesentleg for både fagleg og sosial utvikling og for læring (Hattie, 2009).  
 
Dei viktigaste faktorane i læringsmiljøet er:  

- klasseleiing og leiing av undervisningsforløp 
- relasjon mellom elevar og lærarar 
- relasjon og kultur for læring blant elevane 
- samarbeid mellom heim og skule 
- god leiing og positiv skulekultur 

 
Alle desse faktorane grip inn i kvarandre og påverkar kvar andre gjensidig. Samt påverka elevane si 
læring og utvikling innanfor faglege, sosiale og personlege forhold. Relasjonar mellom elevar er ein svært 
viktig del av læringsmiljøet, særleg slik elevane opplev det. Dei interaksjonane som går føre seg her, og 
fellesskapet som etablerast, er avgjerande for korleis elevane opplev skulen (Arnesen, Ogden & Sørlie, 
2006). 
 
Læringsmiljø omfattar også kommunen sitt ansvar for elevane sine friminutt og skulevegen.  

4.9 Arbeidsmiljø  
 

Opplæringslova, også omtalt som elevane si arbeidsmiljølov er den lova som sikrar elevane sitt 
arbeidsmiljø. Nedfelt i ny opplæringslov I kapittel 12 frå 01.08.24 
 
FN`s barnekonvensjon er teken inn i norsk rett ved lov om menneskerettar av 2003. Konvensjonen 
forpliktar kommunen til å vektleggje barn sitt beste, mellom anna i saker om skulestruktur. 
I artikkel 3 nr 1 i konvensjonen heiter det:  
 

«Ved alle handlinger som berører barn, enten de foretas av offentlige eller private 
velferdsorganisasjoner, domstoler, eller administrative myndigheter eller lovgivende organer, skal barnets 

beste være et grunnleggende hensyn.» 
 
Dette inneber at det i barnehage – og skulestrukturen må vurderast kva som er best for barna, og 
omsynet til barna må takast med i vurderinga av alternativ. 
 
 

4.10 Rekruttering av fagpersonar 
 

I dag er det store regionale forskjellar på rekrutteringsutfordringane i barnehage og skule. 
Utfordringa ser ein i mange distriktskommunar. Regjeringa, KS og dei andre partane i skule har 
gått saman om ein felles strategi for rekruttering til lærarutdanningane og læraryrket. (ks.no) 

Barnehage –og skuleeigar har eit overordna ansvar for at barn i barnehage får opplæring i 
tråd med rammeplanen og elevane får opplæring i tråd med læreplanverket. Barnehage- og 
skuleeigar har ansvar for at barnehage og skule har nødvendig kompetanse, og at 
kompetanseutvikling for personalet er i tråd med det rammeplanen og læreplanverket krev.  
 
Kommunar og barnehage- og skuleeigarar som satsar på eit sterkt fagleg miljø, har lettare for å 
rekruttere enn dei som ikkje satsar på dette.  
 
Styrar og rektor er ansvarleg for utvikling og endring av organisasjonen i takt med endring internt og 
eksternt slik at organisasjonen til ei kvar tid er tilpassa oppgåver og kontekst. Som ein del av dette har 
styrar og rektor ansvar for at barnehagen og skulen har tilstrekkeleg kompetanse til å løyse nåverande 
og kommande oppgåver. Styrar og rektor har ansvar for at barnehagen og skulen fangar opp endring i 
samfunnet, barn/elevgrunnlaget, føresette, teknologi og politikk, og fag som kan vere avgjerande for 
skulen sitt oppdrag og aktivitetar. Styrar og rektor si evne til strategisk leiing, leiing av utviklings- og 
endringsprosessar og leiing av kompetanseutvikling er difor avgjerande. 
 
Vidare syner erfaring frå norske forhald at større skular, har eit betre utgangspunkt for å drive 
systematisk kompetanseutvikling av pedagogisk personale, og gir skuleleiinga fleire moglegheiter til å 
danne solide fagteam. Med nye kompetansekrav vil ein større skule lettare kunne tilby fulle stillingar til 
pedagogar med fagfordjuping. Dette er viktig for å kunne tilby elevane best mogeleg opplæring. Store 
skular vil ofte ha større leiarteam, og relevant forsking konkluderer med at skuleleiinga er den viktigaste 
faktoren for å jobbe med elevane sitt psykososiale skulemiljø og trivsel              
     (Høgskolen i Innlandet, 2022) 
 
Utfordring i høve kompetanse i Høyanger kommune. To-tre tilsette pensjonerer seg i snitt kvart år i 
tenesteområdet oppvekst. Generelt har ein klart å erstatte desse ved at barnehagelærarar og lærarar og 
personell med anna kompetanse med tilknytting til Høyanger har vorte rekruttert. Ein har difor klart å 
rekruttere fagkompetanse som fell vekk, med nokre unntak knytt til realfag og språkfag. Aldersnivå i 
tenesteområdet er høgt, sjå vedleggdel for 10-års matrise, så det er usikkert korleis rekrutteringa vert 
framover. Behov for rekruttering innanfor tenesteområdet vil kome.    

4.11 Økonomi  
 

Fakta KOSTRA 2024 : 

 

Tenesteområde Høyanger kommune Gjennomsnitt KO6 Differanse 

Barnehage –  
driftsutgifter pr. innbyggjar 

kr 9 511     kr 10 869 - kr 1 358 

Grunnskule –  
driftsutgifter pr. innbyggjar  

kr 16 932    kr 17 462 - kr 530 

SFO – driftsutgifter pr. innbyggar kr 27 752   kr 18 064 + kr 9 688 

 

Oppsummert : 

• Høyanger kommune brukar mindre enn snittet på både barnehage og grunnskule pr. Innbyggjar. 
• For SFO er derimot kostnadane vesentleg høgare enn snittet for KO6, nesten 10 000 kr meir pr 

elev. 

Større einingar er generelt rimelegare i drift enn små einingar. For skular inneber større einingar lågare 
administrasjons- og driftskostnader, sidan ressursane kan delast på fleire elevar. Store lokale gir òg meir 
effektiv drift og betre utnytting av arealet. 
 
I område med lange avstandar blir derimot skyssen meir omfattande, noko som fører til høgare 
skyssutgifter. Når det gjeld barnehagar, har større einingar ofte lågare personalkostnader per barn, fordi 
bemanningsbehovet kan planleggjast meir effektivt.  

4.11.1 Demografiutgifter 

 

 
 
 

 
 
Tabellen viser den økonomiske effekten av endring i folketalsprognosen frå eit år til neste. I berekningane 
vil basisåret være året før første år i visningane. Det vi seie at 2023 vil vere basisåret som det vert rekna 
ut frå sidan 2024 er første år i tabellen. Berekning av økonomisk endring som følge av folketalsutviklinga 
er basert på TBU sin berekningsmetode.          

    Kjelde: Framsikt 

Låg nasjonal vekst 2024 2025 2026 2027 2028 2029

0 - åringer -387 536 484 420 0 -96 884 0 -96 884

Barnehage (1-5 år) -154 810 -2 318 212 0 -1 665 996 1 665 996 -96 884

Grunnskole (6-15 år) -7 523 217 -4 050 963 -1 736 127 -2 314 836 -4 822 575 -2 893 545

Videregående (16-19 år) -300 068 -189 512 -542 820 217 792 -28 532 131 692

Voksne (20-66 år) -487 343 -1 975 050 -683 521 -1 019 184 -651 633 -868 946

Eldre (67-79 år) -934 738 467 369 267 068 333 835 133 534 467 369

Eldre (80-89 år) 2 657 184 3 985 776 1 992 888 2 214 320 2 214 320 2 878 616

Eldre (90 år og eldre) 461 263 0 922 526 -1 383 789 922 526 -2 306 315

Total -6 669 265 -3 596 172 220 014 -3 714 742 -566 364 -2 784 897

2030 2031 2032 2033 2034 Totalt

0 - åringer 0 -96 884 0 0 -96 884 -290 652

Barnehage (1-5 år) 0 -555 332 -96 884 -555 332 -652 216 -4 429 670

Grunnskole (6-15 år) -1 929 030 -2 893 545 -1 157 418 -578 709 771 612 -29 128 353

Videregående (16-19 år) 69 796 -102 908 -298 282 -279 688 -368 330 -1 690 860

Voksne (20-66 år) -1 007 433 -976 372 -554 771 -837 295 -734 767 -9 796 315

Eldre (67-79 år) 1 001 505 1 135 039 600 903 734 437 -133 534 4 072 787

Eldre (80-89 år) 885 728 2 657 184 1 550 024 1 771 456 1 992 888 24 800 384

Eldre (90 år og eldre) 922 526 1 383 789 -922 526 1 383 789 3 228 841 4 612 630

Total -56 908 550 971 -878 954 1 638 658 4 007 610 -11 850 049

Middels nasjonal vekst 2024 2025 2026 2027 2028 2029

0 - åringer -387 536 871 956 0 0 0 0

Barnehage (1-5 år) -154 810 -264 680 832 998 -1 110 664 3 054 326 277 666

Grunnskole (6-15 år) -7 523 217 -3 858 060 -1 350 321 -2 121 933 -4 629 672 -1 736 127

Videregående (16-19 år) -300 068 -189 512 -516 074 217 792 -55 278 185 184

Voksne (20-66 år) -487 343 -1 740 765 -654 737 -943 638 -468 804 -863 161

Eldre (67-79 år) -934 738 467 369 534 136 267 068 0 734 437

Eldre (80-89 år) 2 657 184 4 871 504 1 550 024 2 214 320 2 657 184 2 435 752

Eldre (90 år og eldre) 461 263 461 263 461 263 461 263 461 263 -2 767 578

Total -6 669 265 619 075 857 289 -1 015 792 1 019 019 -1 733 827

2030 2031 2032 2033 2034 Totalt

0 - åringer -96 884 0 0 -96 884 0 290 652

Barnehage (1-5 år) 0 277 666 0 0 -374 550 2 537 952

Grunnskole (6-15 år) -1 350 321 -1 736 127 -192 903 -192 903 1 736 127 -22 955 457

Videregående (16-19 år) 43 050 -20 632 -353 812 -277 650 -286 054 -1 553 054

Voksne (20-66 år) -955 031 -751 771 -497 204 -677 936 -690 042 -8 730 432

Eldre (67-79 år) 1 135 039 867 971 934 738 534 136 -200 301 4 339 855

Eldre (80-89 år) 2 214 320 1 550 024 1 550 024 3 100 048 1 550 024 26 350 408

Eldre (90 år og eldre) 1 383 789 922 526 0 1 383 789 5 073 893 8 302 734

Total 2 373 962 1 109 657 1 440 843 3 772 600 6 809 097 8 582 658

Inntektssystemet til kommunane er bygd opp slik at ein blant anna vert kompensert ut frå innbyggartal og 
alderssamansetninga. I tabellen kan ein sjå at demografiutgiftene til dei yngste innbyggarane vil gå ned 
mens dei aukar for dei eldre.  

• Ved middels nasjonal vekst vil Høyanger kommune få auke i demografiutgiftene på kr. 8,6 mill. dei 
neste 10 åra. I aldersgruppa 0-15 år vert demografiutgiftene i same periode redusert med kr. 20 
mill.  

• Låg nasjonal vekst vil gje Høyanger kommune reduserte demografiutgifter på kr. 11,9 mill. I 
aldersgruppa 0-15 år vert demografiutgiftene i same periode redusert med kr. 33,8 mill. 

 

Høyanger kommune er historisk sett nærare låg nasjonal vekt enn middels nasjonal vekst. Med det 
talgrunnlaget vi har tilgjengeleg i dag vil utgiftene til aldersgruppa 0-15 år verte redusert med om lag kr. 
30 mill. dei neste 10 åra. Motsett vil demografiutgiftene auke med om lag kr. 30 mill. dei neste 10 åra for 
innbyggarar i aldersgruppa 67 år og eldre.  

 

4.11.2 Barnehage 

 
Tabellen under viser kostnaden pr. barnehageplass for dei ulike barnehagane i kommunen. Det er tatt 
utgangspunkt i regnskapstala for 2023-2024. Det er berre tatt med kostnader og inntekter som er bokført 
direkte på kvar einskild barnehage i rekneskapen. Utgifter til drift av bygg, straum, forsikringar og andre 
felleskostnadar er ikkje med.  

Rekneskapsåret går over to barnehageår, det er derfor lagt til grunn eit gjennomsnittstal på plassar for å 
fange opp endringane mellom barnehageåra betre. Sjå tabell.   

 

Kostnader 2024 og 2023 

  Regnskap 24 Antall 
barn 
15.12.24  

Gj. snittleg 
pr barn 

Regnskap 23 Antall 
barn 
15.12.23  

Gj. snittleg pr 
barn  

Vadheim 
oppvekstsenter 

 2 287 724 7 326 818  1 089 004 6 181500 

Olderdalen  6 200 162 29 213 799   5 256 673 20 262 834          
Hjetland   7 802 440 37 210 877  7 129 024 46 154979  

Kyrkjebø  5 456 280 23 237 230   5 897 394 24 245726  
Lavik  3 701 639 15 246 776     3 389 234 17 199 367           
Bjordal  4 074 055 15 271 604     3 775 314 18 209 740 
SUM 29 522 300 -- 251 184 26 536 643 -- 209 024 

 

 

I snitt kostar ein barnehage plass 209 024 kr i 2023 og 251 184 kr i 2024 i Høyanger kommune.  

I Bjordal er SFO i samdrift med barnehagen. I rekneskapen er ikkje kostnadane til SFO skilt ut, slik kravet 
er i KOSTRA. Kostnaden på ein barnehageplass i Bjordal barnehage er difor noko høgare enn det som 
er reelt.  

4.11.3 Skule 
 
 

Prognose for elevtal  

 

Skulekrins  Skulestart 
01.08.2025 

Skulestart 
01.08.2026 

Skulestart 
01.08.2027 

Skulestart 
01.08.2028  

Skulestart 
01.08.2029 

Skulestart 
01.08.2030 

Høyanger 270 253 231 215 211 198 

Kyrkjebø 
(utan 
Vadheim) 

44 46 39 33 33 32 

Kyrkjebø 
(med Vadheim) 

49 53 44 41 41 43 

Vadheim 7 8 6 8 8 11 

Lavik  44 45 45 40 39 38 

Bjordal  19 23 23 27 28 31 

SUM  382 374 343 323 319 310 

 

 

 

 

 
 

 

 

 

 

 

 

 

Tabellen over viser kostnaden pr. elev for dei ulike skulane i kommunen. Det er tatt utgangspunkt i 
rekneskapstala for 2024. Det er berre tatt med kostnader og inntekter som er bokført direkte på dei 
einskilde skulane i rekneskapen. Utgifter til drift av bygg, straum, forsikringar og andre felleskostnadar er 
ikkje med.  
 

Skule Tal elevar 
vår 2024 

Tal elevar 
haust 2024 

Gj.snitt 
elevtal 

Rekneskap 
2024 

Kostnad pr 
elev 

Høyanger  261 272 267 31 313 626 117 279  

Kyrkjebø 53 52 53 7 428 188 140 154  

Vadheim 5 0  5 4 510 899 410 082  

Lavik  44 46 45 8 390 896 186 464 

Bjordal 18 19 19 5 724 281 301 277  

SUM 381 389 380 52 856 991 139 097  

Rekneskapsåret går over to skuleår, det er derfor lagt til grunn eit gjennomsnittstal på elevar for å fange 
opp endringane mellom skuleåra betre. Merk at elevtala for Vadheim er avvikande jf. gjennomsnittstala 
som er vist til i tabellen. Skulen har hatt ein nedgang i elevtala og det var per 1.mai 2024 5. elevar ved 
skulen, medan det er registrert 0 elevar ved skulen skuleåret 24/25. Kostnad per elev er difor avvikande. 
Vadheim oppvekstsenter er ikkje inkludert i kostnad per elev, då rekneskapstala gjeld for heile 
oppvekstsenteret. 

I snitt kostar ein elev 139 097,- i Høyanger kommune i 2024. Det er store variasjonar mellom skulane og 
det er berre Høyanger og Kyrkjebø som har lågare kostandar pr elev enn snittet. Dei minste skulane har 
den klart høgaste kostnaden pr. elev.  

 
Tabellen syner kapasitet i skulane og skuleskyss samla:  
 

 Elevtal 

2024/2025 
Kapasitet 

Ledig 

kapasitet 

Elevar 
med 

skuleskyss 

Bjordal skule 19 60 41 14 

Vadheim skule - - - - 

Høyanger skule 272 400 128 54 

Kyrkjebø skule 51 150 99 10 

Lavik skule 45 100 55 30 

Høyanger kommune 487 710 323 108 

 
4.11.4 SFO  
 

Tabellen under viser kostnaden pr. brukar for dei ulike SFO-ane i kommunen. Det er tatt utgangspunkt i 
regnskapstala for 2024. Det er berre tatt med kostnader og inntekter som er bokført direkte på dei 
einskilde SFO-ane i rekneskapen. Utgifter til drift av bygg, straum, forsikringar og andre felleskostnadar 
er ikkje med. Under tabellen finn vi kostand per plass i Høyanger kommune i høve K06  

Rekneskapsåret går over to skuleår, det er derfor lagt til grunn eit gjennomsnittstal på brukarar for å 
fange opp endringane mellom skuleåra betre. Merk at Bjordal kostnadar er bokført barnehage i 2024.  

 

 
 

I snitt kostar ein SFO plass i Høyanger Kommune i 2024 46 290 kr. Gjennomsnitt K06 kr 39 826 per elev. 

 

SFO Tal 
brukarar 
vår 2024 

Tal 
brukarar 

haust 2024 

Gj.snitt 
Brukartal 

2024 

Kostnad pr 
brukar 
2024 

Kostnad pr 
brukar 
2023 

Rekne 
skap 2024 

Høyanger 49 55 52 37 188 30 973  1 933 789  

Kyrkjebø 19 18 18,5 89 505 43 385 165 5852 

Bjordal Rekneskap under Bjordal barnehage  

Lavik 7 16 11.5 24 723 37 531 284 320 

SUM 75 89 82 151 416 111 889 3 873 961 

4.12 Kvalitet  
 
Kvalitet i barnehage, skule, SFO, PP-tenesta og fag- og yrkesopplæring er omtalt i lover og forskrifter, 
inkludert rammeplanar. Tilsette sin kompetanse er viktig for arbeidet med kvalitet.   
 
Kvalitet er ikkje eit eintydig omgrep. I opplæringssamanheng omtalast kvalitet ofte ut frå underområda 
strukturkvalitet, prosesskvalitet og resultatkvalitet. 
 

- Strukturkvalitet handlar om dei ytre føresetnadane som legg grunnlaget for det pedagogiske 
arbeidet. I barnehage og skule er dette bemanning og talet på tilsette pr barn, tilsette sin formelle 
kompetanse og erfaring, leiarstruktur og organisering, økonomiske ressursar og fysiske rammer 
som bygg og uteområde.  
 
- Prosesskvalitet handlar om det som skjer i kvardagen, innhaldet i tilboda og opplæringa– 
relasjonar, samspel, pedagogisk innhald og korleis rammeplan og læreplanar vert omsett til 
praksis. Det handlar om korleis barna får medverke, kvaliteten i samspela mellom barn og tilsette, 
barnehagen og skulen si pedagogiske leiing og kultur for læring.  
  
 
 
- Resultatkvalitet er det ein ønskjer å oppnå med tilbodet. Det kan t.d. bety at barna eller elevane 
opplev trivsel, leik , læring, utvikling og inkludering både gjennom aktivitetar og samhandling. 
Sentralt er gode strukturar og gode prosessar som legg grunnlaget for gode resultat.  
 

Dei tre kvalitetstypane heng saman. T.d. kan dei tilsette med utdanning og kompetansen sin 
(strukturkvalitet) påverke samspelet mellom barn og vaksne (prosesskvaliteten), som igjen har betydning 
for barna si trivsel og utvikling (resultatkvaliteten). 
 
Samarbeid og brei involvering er viktig i arbeid med kvalitetsutvikling. Barnehage- og skuleeigar har plikt 
til å jobbe med kvalitetsutvikling, og har ansvar for gjennomføring. I dette arbeidet er det mange 
involverte med ulike roller og ansvar.  
 
Arbeidet med å vedlikehalde og heve kvaliteten er ein kontinuerleg prosess. Modellen under er ei 
forenkla framstilling av arbeidet med kvalitetsutvikling.  
 

 
                                                                                                                                                                         (udir.no) 

Eininga sin kompetanse og attraktivitet er difor viktig for kvaliteten. Kompetanse syner blant anna til kor 
godt eininga fungerer som ein lærande organisasjon, og i kva grad barnehagen og skulen tilfredsstiller 
kompetansekrava til tilsette. I denne samanheng kan skulestørrelse vere av verdi, då større skular har 
fleire tilsette, eit større leiarteam og slik sett større handlingsrom til å fylle opp lærarane sine stillingar og 
få timeplanar og krav til kompetanse til å” gå opp”.   
 
 
Skuleforskarane Karl Jan Solstad og Thomas Nordahl synest å vere einige om læraren si rolle for kvalitet 
i barnehagane og skulen. Barnehagane og skulane treng formelt kvalifiserte og profesjonelle lærarar. 
Ifølgje Solstad syner det seg gjennomgåande å vere vanskelegare for små skular å skaffe kvalifiserte 
lærarar i tider med lærarmangel. Videre syner han til erfaringar frå Nordland, og hevdar at skulestaden 
sin plassering og transportmoglegheiter (veg, kollektivtransport) kan vere viktigare for rekruttering, enn 
storleiken på skulen. Med tanke på dei nye kompetansekrava til lærarane, er det også lettare for meir 
attraktive skular å fylle stillingar og fag. Det er grunn til å tru at skular som opplevast som attraktive 
arbeidsplassar, lettare vil finne lærarar som innfrir krava. Dei same utfordringane kan truleg omfatte små 
barnehagar i distrikta. 
          (Nordahl, Solstad 2007)  
 

Arbeidet med kvalitet er ikkje noko som skjer ein gong, det er ein kontinuerleg prosess. Barnehagane og 
skulane må ha eit systematisk arbeid der personalet, leiarar og eigar samarbeider om planlegging, 
vurdering og utvikling. Kvalitet vert slik både eit felles ansvar og eit felles prosjekt. 

4.12.1 Barnehagestorleik og kvalitet 
 
Storleiken på barnehagen avgjer ikkje kvaliteten på barnehagen (Fafo 2015) 
 
Det avgjerande er:  

- indre organisering 
- leiing 
- eigarskap 
- kompetanse i eininga 
- tilsette sin arbeidsstil og haldning 
 

 
Store barnehagar har større mangfald – og større moglegheit til spesialisert kompetanse. Dei har  
også større barnegrupper, fleire i personale, gjerne betre romløysningar, ein anna dagsrytme og andre 
typar aktivitetar. 
 
 
Barnehagetal fordelt på årskull med plass frå 01.08.2026 (oppdatert 29.09.2025):   
 

Fødd i  2020 2021 2022 2023 2024 

Antall fødd totalt i kommune  36 24 26 26 27 

Startar på skulen i år 2026 2027 2028 2029 2030 

Bjordal  5 3 6 1 5 

Lavik  5 1 3 4 3 

Vadheim  2 0 4 0 3 

Kyrkjebø  8 4 2 4 3 

Høyanger  14 14 10 14 12 
Antall med barnehageplass som skal over i 
skulen  
 

34 22 25  23 27 

Tabellen syner samla kapasitet i barnehagane i dag og stipulert til 01.08.2026:  
 

Barnehage  Tal barn 22.09.2025  
(inkl. tildelte gjennom 
barnehageåret)  

Prognose 
barnehagestart 
01.08.26 (med 
unntak av nye)  

Ledig 
kapasitet 
01.08.26 

Kapasitet  

Hjetland  41 b (55 pl)  29 b (37 pl)  35 72 

Olderdalen  31 b (45 pl)  27 b (35 pl)  19 54 

Kyrkjebø  22 b (30 pl)  14 b (18 pl)  36 54 

Vadheim  11 b (16 pl)  9 b (14 pl)  4 18 

Lavik  18 b (27 pl)  12 b (16 pl)  20 36 

Bjordal  20 b (26 pl)  15 b (20 pl)  16 36 

SUM  143 b (199 pl)  105 b / 138 pl  132 270 

 
 
 
Prognose barnehageåret 2026–2027 

Ved ein eventuell samanslåing av Kyrkjebø barnehage, Vadheim barnehage, Olderdalen barnehage og 
Hjetland barnehage vil det vere 24 ledige plassar til nye born i tettstaden. 

Ved samanslåing av Kyrkjebø barnehage, Olderdalen barnehage og Hjetland barnehage (utan Vadheim) 
vil det vere 36 ledige plassar til nye born i tettstaden. 

Konklusjon: 

Det vil framleis vere mogleg å ha kontinuerleg opptak i barnehageåret 2026–2027 ved å flytte 18 plassar 
frå Kyrkjebø barnehage til tettstaden. Samstundes kan ein samle bemanning og kompetanse på ein meir 
effektiv måte. 

 

5.0 Kapasitet og elevtalsutvikling 
   

5.1 Kapasitet i barnehagane 
 

Definisjon på store, mellomstore og små barnehagar: 

* Små = mindre enn 50 →  
 

Lavik, Bjordal og Vadheim.  

* Mellomstore = mellom 50 – 
100 
 

Olderdalen, Hjetland og Kyrkjebø barnehage er dimensjonert 
som mellomstore, men pr dags dato er det berre Hjetland 
barnehage som har tatt i bruk over 50 plassar.  

* Store = over 100 plassar.  
 

Ingen barnehagar i den storleiken i vår kommune 

        (Fafo-rapport 2015) 
 
Basert på areal, er det samla sett ein overkapasitet i barnehagane i kommunen.  

5.2 Kapasitet i skulane  
 
Storleik i skulane 

 
 

 
 

 
 
 

5.3 Elevtal ved skulane i kommunen  
 
 
 GSI tal  

01.okt 2024 
13.01.2025 

 
01.09.25 

Høyanger 1.-10 skule, heildelt 266 272 270 

Kyrkjebø, 1.-7.skule, fådelt  51 51 49 

Vadheim oppvekstsenter, fådelt - - - 

Lavik, 1.-10 skule, fådelt 44 45 44 

Bjordal, 1.-10 skule, fådelt 19 19 19 

Høyanger kommune totalt 380 387 382 

 
 
 GSI tal  

01.okt 23 
01.mai 2024 
 

GSI tal  
01.okt 24  

Høyanger 1.-10 skule, heildelt 262 261 266 

Kyrkjebø, 1.-7.skule, fådelt  52 53 51 

Vadheim oppvekstsenter, fådelt 8 5 0 

Lavik, 1.-10 skule, fådelt 44 44 44 

Bjordal, 1.-10 skule, fådelt 17 19 19 

Høyanger kommune totalt 383 382 380 

 
 
 
 GSI tal  

01.okt 19 
GSI tal 
01.okt 20 

GSI tal 
01.okt 21 

GSI tal  
01.okt 22 

GSi tal 
01.okt 23 

GSI tal 
01.okt 24  

Høyanger 1.-10 skule, 
heildelt 

278 281 256 267 262 266 

Kyrkjebø, 1.-7.skule, fådelt  46 47 54 58 52 51 

Vadheim oppvekstsenter, 
fådelt 

22 18 12 14 8 0 

Lavik, 1.-10 skule, fådelt 62 61 53 55 44 44 

Bjordal, 1.-10 skule, fådelt 29 26 25 23 17 19 

Høyanger kommune totalt 437 433 400 417 383 380 

 

Kommunen sin eigen elevtal prognose for skuleåret 2024/2025 ser slik ut samanlikna 
med skuleåret 2023/2024: 
 
-  stabilt i Bjordal med  + 2 
-  liten auke i Høyanger  + 4 
-  nedgang på Kyrkjebø - 1 
-           stabilt i Lavik  
-           Vadheim skuledel er midlertidig stengt.    

 Skulen har skuleåret 24/25 0 elevar og vert midlertidig stengt dette skuleåret.     

5.3 Organisering og kapasitet  
 
Kommunen skal oppfylle retten til barnehagetilbod og grunnskuleopplæring for alle som er busette i 
kommunen. Kommunen står forholdsvis fritt i organiseringa ved sjølv å kunne bestemme talet på 
barnehagar og skular og korleis dei skal vere. Ein må planlegge kvar skule slik at den kan ta inn alle 
elevane som soknar dit. Sjølv i store skular kan det vere monalege variasjonar i talet på elevar på kvart 
trinn. 
 
I barnehagane er det leike- og opphaldsarealet som bestemmer kor mange barn barnehagen er godkjend 
for. Reglane for barnehagar skil seg frå skuleordninga ved at barn kan gis tilbod i barnehagar langt frå 
heimen. 
 
Høyanger kommune har fire skular med barnetrinn i drift. Tre av desse har ungdomstrinn. Tre av skulane 
har elevtal til å vere fådelte, dvs. at det kan gå fleire årstrinn i same klasse. Ved desse skulane ligg 
barnehagen nær. I hovudsak er det slik at barna får barnehageplass i barnehagen som ligg ved den skulen 
dei seinare soknar til.  
I vedleggsdelen vil ein kunne lese meir utfyllande om: 
 

Klassar og 
klassedeling 

Organisering  
klassar/basisgr. 
jf. § 3-4 i oppl.l 

Heimklasse-
rom 

Spesial-
rom 

Areal- 
norm i 
praksis 

Vanlege 
kl.rom  
60 kvm 

Kapasitet 
i bhg og 
skular 

 
 
Kapasitet i ein barnehage og skule blir i vedlegget brukt som uttrykk for kor mange barn/elevar bygningen 
kan romme. Til grunn for vurderingane av skulane ligg det ein del føresetnader som følgjer norsk og 
skandinavisk tradisjon. Dette er både skrivne og uskrivne normer. I andre land vil ein legge andre normer 
til grunn, og som regel finne plass til langt fleire barn og elevar i tilsvarande bygg. 
 
 
Kort oppsummert:  
 
Alle barnehage- og skuleeiningane i kommunen har kapasitet til å ta i mot fleire barn/elevar.  
 
Skuleåret 24/25 har dei fem skulane samla 39 årsverk i minimumsressurs til ordinær undervising. Dette 
skal dekke ein lærar i kvar klasse heile skuleåret. I tillegg har skulane 17 årsverk til deling/ styrking av 
den ordinære undervisinga (Spesialundervisning /individuell tilrettelagt opplæring kjem i tillegg med 11 
årsverk)  Stortinget har innført ei lærarnorm for ordinær undervisning som i gjennomsnitt skal gi 
maksimalt 16 elevar per lærar i 1-4.klasse og 21 elevar per lærar i 5.-10.klasse. 
Barnehagane og skulane i Høyanger har plass til langt fleire barn og elevar. Ikkje alle klasseromma er 
store nok til å ta ein heil klasse på 28/30 elevar, men tilleggsareal i naborom gjer at små klasserom ikkje 
utgjer noko stort problem for organiseringa, ei heller er klassestorleik på elevkulla avvikande i forhold til 
dette dei kommande åra.   
 
Sjå vedlegg med same overskrift for meir utfyllande opplysningar.  

5.4 Krinsgrenser – nærskuleprinsippet 
 

Opplæringslova § 2-6  lyder:  

«Grunnskoleelevane har rett til å gå på den skulen som ligg nærast eller ved den skolen 
i nærmiljøet som dei soknar til. Kommunen kan gje forskrifter om kva for skule dei ulike 
områda i kommunen soknar til.»  

  

Skulekrinsar og forskrift 

Høyanger kommune har per i dag ikkje forskriftsfesta skulekrinsar. Dersom kommunen ønskjer å 
fastsetje skulekrinsar i forskrift, må dette leggjast ut på høyring i samsvar med forvaltningslova § 
37, før kommunestyret kan gjere vedtak om endringar i skulekrinsane. 

 

 

 

 

5.5 Skulestruktur i eit folkehelseperspektiv 
 

God helse heng saman med tryggleik, meistring, sosialt liv, fysisk aktivitet og eit sunt 
kosthald. Sunne skulebygg med godt inneklima og variert aktivitet gjennom skuledagen 
fremmar læring. Det er ei føremon om elevar kan gå eller sykle til skulen ved trygge gang- og 
sykkelvegar, for å auke kvardagsaktiviteten. I planlegginga av ny skulestruktur må trygg skule-
veg takast høgde for. Her bør ein og vurdere korleis snarvegar kan vere trygge skulevegar. 
For dei som er avhengig av kollektivtransport, er det viktig at tilbodet tidsmessig er tilpassa 
skule- og fritidsaktivitetar, og at det er tilfredsstillande kapasitet, slik at elevane får ein trygg 
og effektiv transport. 

Tilrettelegging for aktiv skule, med gode uteareal som innbyr til variert fysisk aktivitet, samt 
hjartesone kan vere alternative måtar å fremme fysisk aktivitet på, gjennom skulekvardagen, 
og på fritida som aktive møteplassar for nærmiljøet. 

Tilhøyrsle og vener er viktig for trivselen. For mange vil det kjennast trygt å gå på ein skule i 
nærmiljøet, medan andre kan ha vanskar med å finne vener med same interesser på ein liten 
skule.  

5.6 Skulefritidsordning – SFO 

 

SFO-tilbodet er regulert i opplæringslova men er eit frivillig tilbod.   
 
Dette er eit tilbod til alle elevar på 1. til 4 trinn og for elevar med spesielle behov på 5. til 7. 
trinn. SFO-tilbodet gjeld gitt før og etter skuletid og har ei opningstid på 9 timar inklusiv 
skuletid. Dei fleste skulane har ei opningstid frå kl.06:30 til kl.16:15. Eige tilbod i skuleferiar. 

SFO er ein del av barna si fritid, det er viktig at fri leik skjer i eit trygt miljø som stimulerer til 
utforsking og skapartrong hos barna.   

100 elevar nyttar seg av SFO tilbod skuleåret 2024/25, dette utgjer 75% av elevane på 1.-4.trinn. 
Dei fleste kjem frå 1. trinn og det er færrast elevar frå 4. trinn. Det er få som har full plass. Tabellen 
syner bruk av SFO. 

 

 SFO tal - januar 25  2024/2025  

Høyanger 1.-10 skule, heildelt 56 

Kyrkjebø, 1.-7.skule, fådelt  18 

Vadheim skule/oppvekstsenter, fådelt - 

Lavik, 1.-10 skule, fådelt 16 

Bjordal, 1.-10 skule, fådelt 10 

  

Høyanger kommune totalt 100 

 
 
 

 

 
 
 
 
 
 
 
 
 
 
 

 SFO tal 
april 23/24  

Sluttar pr  
31.05.24 

SFO søknad oppstart 
nytt skuleår 24/25 

Differanse  

Høyanger 1.-10 skule, heildelt 54 4 15 + 50 + 11 

Kyrkjebø, 1.-7.skule, fådelt  25 7 3 + 21 -    1 

Vadheim skule/oppvekstsenter 
fådelt 

0  0  

Lavik, 1.-10 skule, fådelt 8 3 9 + 5 +   6 

Bjordal, 1.-10 skule, fådelt 7 2 3 + 5 +   1 

Høyanger kommune totalt 95 16 111 17 

5.7  Skulehelsetenesta  
 
Skulehelsetenesta har fast kontortid på skulen og er difor tilgjengelege på skulen der barna er. Det er eit 
gratis lågterskel tilbod for alle elevar ved skulen, og ein treng ikkje å bestille time. 
 
Skulehelsetenesta arbeider for å fremme barn si utvikling, trivsel og meistring, både på individ og 
universelt nivå. Har barnet utfordringar med fysisk, psykisk eller sosial helse kan ein ta kontakt med 
skulehelsetenesta. Skulehelsetenesta kan bidra med individuelle samtalar, etablere tverrfagleg 
samarbeid og foreldrerettleiing. 

Aktuelle utfordringar for barnet kan vere til dømes vanskeleg familiesituasjon, opplevd belastande 
livshendingar, utfordringar i samspel med andre, mobbing, lite sosialt nettverk, emosjonelle utfordringar, 
drastisk endring i åtferd og teikn på skulevegring. Alle som arbeider i skulehelsetenesta har teieplikt. 

 

 

 

5.8  Integrering og inkludering 
 

Minoritetsspråklege elevar har til no vorte prioritert inn i aldersklassen dei høyrer til. Våren 
2025 vart det oppretta ein integreringsklasse. Spesielt kan elevar med lite norskspråkleg 
kompetanse får intensiv norskopplæring før dei dei kjem inn i klassane sine. 
 
 
 

5.9  Kommunale planar  
 
I tillegg til nasjonale dokument gir òg kommuneplanen sin samfunnsdel og strategisk oppvekstplan for 
Høyanger kommune føringar for kva innhald og kva kvalitet ein ønskjer i oppvekstsektoren.    
 
I kommuneplanen sin samfunnsdel er det tre satsingsområde: 
1. Levekår 
2. Barn og unge 
3. Folkehelse. 
 
Hovudmåla påverkar sektoren for oppvekst og dei andre sektorane som utgjer laget rundt barnet. 
Kommuneplanen skal fungere som styringsverktøy for alle andre planar. 
 
Høyanger kommune skal jobbe for: 
1. Ein inkluderande praksis innanfor tenestene i oppvekst og ha barnehagar og skular med god              
    kvalitet. 
2. God samhandling mellom alle tenester som rører ved barn, unge og familiar. 
3. Å gi barn trygge møteplassar og aktivitetar på fritida i deira oppvekstmiljø. 

6.0 Vurdering av strukturendring 

 
6.1 Innleiing 

 
Gjennom vurdering av dei økonomiske, organisatoriske, pedagogiske og samfunnsmessige sidene 
ved barnehage- og grunnskuledrifta er viktige forhold trekt fram. I eit lengre perspektiv vil 
Høyanger barneskule trenge renovering dersom det skal vere skule i bygget sjå kap. 4,7.  
 
Når vi skal peike på moglege endringar i strukturen, må det namnast at det viktigaste arbeidet i 
skulen «blir gjort i klasserommet» i eit samspel mellom elevane og lærar, samt i barnehage mellom 
barn og pedagogar/personale i avdelinga.  
 

Velutdanna personell, tilstrekkeleg med utstyr og læremiddel, trygg transport til og frå 
skulen, funksjonelle og sunne bygningar er viktige rammer for opplæringa.  

 
For barna i barnehagen og  dei minste skulebarna er avstanden til heimen særleg viktig. Om lag 
75 %  av elevane på 1.-4 trinn nyttar SFO-tilbodet. Det er foreldre/føresette som har ansvar for 
skyss til/frå barnehage og SFO. 
 
Motivasjon, metodar og arbeid er avgjerande for læringa. Rammene skal gjere det mogleg og 
arbeide metodisk og motivert. Dette gjer ikkje organisering og økonomiske val uviktig. Men vi ser her 
etter effektivitet på eit overordna plan. Effektivitet kan ein definere som forholdet mellom resultat og 
innsatsfaktorar. Ein bør stile seg spørsmål om endra struktur kan gi meir effektiv drift og betre 
resultat. Kan vi få dei same resultata med ein redusert kostnad til barnehagane og skulane, eller kan 
vi med ein gitt innsats få betre resultat ?  
 
Det kostar mindre å gi eit skuletilbod til ein elev i ein stor skule enn i ein liten skule. Også for 
barnehagane finn ein at små einingar er noko dyrare å drifte per barn. Om ein ser på skule vil ein 
sjå at storleiken på skulen ikkje er avgjerande for elevane sitt læringsutbyte. Eit spørsmål ein bør 
stille seg er om det på ein praktisk god måte kan gå over til færre og større barnehagar og skular, 
eller om dette har andre konsekvensar som ein ikkje ønskjer? Vidare kan ein stille spørsmål om 
pedagogisk effektivitet, det sosiale miljøet og ressursfordeling vil sikre kvaliteten ved einingane og 
styrke elevane/barna si læring og utdanning ved ei slik endring i strukturen. 
 
Elevtalet i kommunen er på veg ned. I vurderingane må ein ta utgangspunkt i dette, samtidig 
som ein legg til grunn eit tenkt gjennomsnittleg barnetal per år for kvar barnehage og skule. Vi har 
brukt desse tala; Bjordal 3-4, Høyanger 13-15, Kyrkjebø 4-6, Lavik 3-4 og Vadheim 1-2. Dette kan 
vere noko optimistiske tal for dei minste barnehagane og skulane. Ved val av færre barn i desse 
krinsane vil einingskostnadene stige ytterlegare slik at kostnadene ved å oppretthalde tilboda vil bli 
noko høgare. 
 
Partar som ei slik endring vedkjem må få kome med sine synspunkt. Det er viktig å ta omsyn til alle 
partar sine synspunkt og bekymringar angåande ei slik endring. For å sikre at bekymringar blir 
adressert og involvert i avgjerdsprosessen har ein lagt opp til at ein kan kome med innspel i dette 
høyringsutkastet.  
 
Argument for å leggje ned ein barnehage og/eller ein skule vil ofte variere avhengig av den spesifikke 
situasjonen og konteksten i kommunen og dei aktuelle einingane. Økonomisk berekraft, kvalitet og 
resultat og samfunnsnytte er faktorar som ofte vert trekt fram i slike samanhengar:   

Økonomisk berekraft: Argument som fokuserer på kostnadseffektivitet og ressursbruk kan vere sterke i 
tilfelle der ein kommune slit med økonomiske utfordringar og nedgang i barnetalet over tid, då vil det vere 
kostnadseffektivt å leggje ned ein barnehage/skule. Dei største strukturelle endringane vil ha dei største 
innsparingane. Summane vil likevel ikkje verte synlege med det same, det vil først skje etter ei tid. (faste 
årsverk, oppseielege stillingar, m.m.). Til dømes vil det truleg i motsett fall vere svært kostnadskrevjande 
å starte opp att ein skule etter at den har vore midlertidig stengt. (leiing, kompetanse, årsverksbehov 
m.m.) 
 
Kvalitet og resultat: Argument som peikar på låg kvalitet i undervisninga, dårlege faglege resultat og 
manglande tilbod til elevane og det sosiale aspektet, kan vektast tungt når det gjeld å vise behovet for 
endringar. Om ein skule ikkje opprettheld tilstrekkeleg kvalitet i undervisninga og i tilbodet til elevane, kan 
det vere betre å leggje ned skulen og heller overføre elevane til andre skular som kan tilby betre 
utdanning. 
 
Samfunnsnytte: Argument som tek omsyn til den geografiske plasseringa av barnehage eller skulen, 
korleis nedlegging kan føre til betre eller dårlegare tilgjenge for borna/elevane, eller meir effektiv eller 
redusert ressursbruk, bør kome godt fram.  
 
Det er viktig å vurdere alle relevante argument nøye og sette dei opp mot kvarandre for å ta ei godt 
gjennomtenkt avgjerd om nedlegging av ein barnehage eller skule. Ei heilskapleg tilnærming som tek 
omsyn til både borna/elevane sine behov og samfunnet sine interesser vil vere avgjerande for å sikre ein 
rettvis og berekraftig prosess. 
 
Det er òg viktig i ein slik prosess å vurdere argument for å behalde ein barnehage/skule. Lokalsamfunn, 
borna/elevane sine behov, pedagogiske og sosiale fordelar og arbeidsplassar er faktorar som ofte går 
igjen i slike samanhengar.  
Lokalsamfunn: Barnehagen/skulen kan vere ein sentral del av eit lokalsamfunn, og nedlegging kan føre 
til tap av viktig sosial møtestad og kulturell identitet.   
Behov:  Å oppretthalde ein barnehage/skule kan sikre at elevane har tilgang til ein trygg og nærliggjande 
utdanningsinstitusjon som er tilpassa deira behov.  
Pedagogiske fordeler: Bevaring av ein barnehage/skule kan oppretthalde pedagogiske spesialiseringar, 
unike tilbod og eit variert undervisningsmiljø som kan vere positivt for borna/elevane si læring.  
Arbeidsplassar: Barnehagen/skulen sine tilsette kan vere viktige ressursar for lokalsamfunnet. 
Nedlegging av skule kan føre til tap av arbeidsplassar og negativ økonomisk påverknad. 
Tilgjengeleg: Avstand til andre barnehagar/skular kan vere ei uro, spesielt i tynt busette område.  
 
Heilskapleg forståing av konsekvensane av å behalde eller legge ned ein skule. Det er viktig å balansere 
både barnehageborna og elevane sine behov og samfunnet sine interesser for å ta ei informert avgjerd 
som kjem fellesskapet til gode. 
 
 

6.2 Romslege bygg kostar 
 
Vi har ikkje gjort vurderingar av den bygningsmessige kvaliteten på barnehagane og skulane. 
Bygga har ulik alder, og dei er i ulike fasar av slitasje og fornying. Det betyr at både 
kapitalkostnadar og teknisk kvalitet vil variere. Tilfredsstillande kvalitet i bygningane knytt til drift vil 
vere viktig dei neste fem åra. Våren 2025 har det kome nye opplysningar knytt til tilstanden 
Høyanger skule sin barneskuledel jf. kap. 4,7 
 
Vurdering av barnehagane og skulane syner stor overkapasitet. Bygga kan dekke ein mogleg auke i 
barn-/elevtal framover. 

6.3 Reisetid 
 
I Høyanger kommune får 116 elevar skuleskyss , under ein tredjedel av elevmassen. Her ser ein at 
det er få elevar i Høyanger som per i dag har skuleskyss samla sett.  
 
Kostnadane på skuleskyss, skuleåret 2024,var på 956 625 kr. Avstanden avgjer kostnadane. Tid er 
også ein kostnad. Reisetida i buss mellom dei aktuelle skulestadane i Høyanger er oppsummert i 
tabell s 21. i Kap 6.0. Reisetidene er rein køyretid og tek ikkje omsyn til tida det tek å stoppe for å ta 
på/sette av elevar langs ruta. 

I skyssreglementet for elevar i grunnskulen i Vestland står det: Skuleskyssen må organiserast slik 
at elevane får akseptabel reisetid. Særleg er det viktig at 6-åringane si reisetid er så kort som 
mogeleg. Ved vurdering av "akseptabel" reisetid vert gangtid, ventetid og tid med 
transportmiddelet. Elevane må akseptere ei viss reisetid i samband med skuleskyssen.  

I følgje rundskriv N-4/85 frå Samferdsledepartementet vert følgjande anbefalt som total reisetid 
ein veg = gangtid + ventetid + tid på transportmiddelet: 
 

• 45 min for 1.-4.klasse 

• 60 min for 5.-7.klasse 

• 75 min for 8.-10.klasse 

 

Skulestrukturen har endra seg vesentleg dei siste 15-20 åra med fleire sentrale 
skuleeiningar og auka trong for skuleskyss over lengre avstandar. Med denne bakgrunn 
kan det ikkje forventast at anbefalingane kan følgjast i alle tilfelle. 

 
Om ein legg normene over til grunn, vil dei yngste elevane lengst ute i Vadheim krins kunne 
ha for lang reisetid til Lavik og Høyanger skule. Generelt vil ein peike på at  
sjølv om det er trygg skuleveg mellom skulane, er det viktig å vurdere korleis auka reisetid og 
reiselengd kan påverke elevane sine daglege rutinar og stressnivået til elevar og føresette. 
 
 
 
 
 

6.4 Endring i tal barnehagar 
 
6.4.1. Barnehagestruktur i planperioden 

Høyanger kommune er delt i fem inntaksområde for barnehagar. På grunn av avstandar og storleiken på 
einingane er det lite handlingsrom for større endringar i barnehagestrukturen i planperioden.  

 

Bjordal barnehage 
Tidlegare utgreiingar og dagens situasjon viser at tilbodet i Bjordal ikkje kan leggast ned. Barnehagen 
ligg på sørsida av Sognefjorden, og inntaksområdet strekkjer seg frå Ortnevik til Ikjefjord, ei strekning på 
om lag 40 kilometer. Ei nedlegging ville gi uakseptabel reiseveg for born og føresette. 

Lavik barnehage 
Det same gjeld Lavik barnehage. Reisetida frå dei ytre delane av krinsen til Lavik er 40–45 minutt. Difor 
blir det ikkje tilrådd å leggje ned Lavik barnehage i planperioden. 

 

Vadheim barnehage 
Prognosane tilseier at Vadheim barnehage vil vere ein éin-avdelings barnehage i planperioden. 
Stordriftsfordelane knytt til samlokalisering med skule er borte i og med at skuledelen av Vadheim 
oppvekstsenter er midlertidig stengt.  

 

Kyrkjebø barnehage 
Det er moglegheit for å overføre barna frå Kyrkjebø barnehage til Olderdalen- , Hjetland- eller Vadheim 
barnehage. Einingskostnadane ved drift av Kyrkjebø barnehage tilseier at ein vil kunne spare om lag kr 
1,5 mill. i barnehageåret 2026–2027 ved midlertidig stenging og overføring av barna. Dette vil 
samstundes gi fordelar knytt til stordrift: mindre sårbarheit ved sjukefråvær, betre ressursutnytting og 
meir robuste einingar enn små barnehagar. 

 

6.4.2 Midlertidig stenging Kyrkjebø barnehage 
 

 

Einingskostnader og mogleg innsparing 

 

Budsjettet for Kyrkjebø barnehage var i 2024 på 5,46 mill., noko som tilsvarar ein kostnad på 237 230 kr 
per barnehageplass. Dersom barna vert flytta til barnehagane i tettstaden, kan personalet frå Kyrkjebø 
nyttast til å dekke behovet for auka kapasitet ved andre barnehagar. På bakgrunn av gjeldande 
prognosar er det rekna med ei årleg innsparing på om lag 1,5 mill. kroner frå barnehageåret 2026–2027 
ved mellombels stenging av Kyrkjebø barnehage. 

 

Ved overføring av barna frå Kyrkjebø til tettstaden vil det vere 36 ledige plassar . Det gjer det mogleg å 
halde fram med kontinuerleg opptak i barnehageåret 2026–2027, sjølv etter flyttinga av 18 plassar frå 
Kyrkjebø. Samstundes legg tiltaket til rette for ein meir effektiv organisering  av bemanning og 
kompetanse. 

 

Konklusjon: 

 

Det blir tilrådd at Kyrkjebø barnehage vert midlertidig stengd frå og med barnehageåret 2026–2027. 
Barnehageplassane vert overført til eksisterande barnehagetilbod i tettstaden. 

Tiltaket legg til rette for meir effektiv ressursbruk, betre samordning av bemanning og kompetanse. 

Det er rekna med ei årleg innsparing på om lag 1,5 mill. kroner frå barnehageåret 2026–2027 ved 
mellombels stenging av Kyrkjebø barnehage. 

Tabellen under skisserer barnehagealternativ med relevante merknader. 
 

Barnehage  Alternativ  
flyttast til  

Kommentar  

Bjordal  Lavik eller 
Kyrkjebø  

Uaktuelt grunna avstandar  

Lavik  Bjordal eller 
Vadheim  

Uaktuelt grunna avstandar  

Vadheim  Lavik  Uaktuelt grunna avstandar  

Vadheim  Kyrkjebø Er kapasitet i Kyrkjebø til å ta i mot 
Vadheim. Uaktuelt om Kyrkjebø 
flyttast til Høyanger.  
Fordel samle personale i ei eining.  

Kyrkjebø  Vadheim  Det er ikkje kapasitet i Vadheim til 
å samle både barna frå Kyrkjebø 
og Vadheim. Ulempe- dersom 
foreldre jobbar i Førde og det er 
barnehage i Høyanger som er 
alternativet. Fordel samle 
kompetanse og driftskostnadar.  

Kyrkjebø Hjetland  Det er kapasitet i Hjetland til å ta i 
mot Kyrkjebø bhg – det blir da 
totalt 55 plassar tatt i bruk før 
opptak. Ulempe -Kyrkjebø 
barnehage med gode fasilitetar 
vert ståande tom. Fordel -
stordriftsfordelar med tanke på 
bemanning knytt til kompetanse og 
fråvær.   

Kyrkjebø  Olderdalen  Det vert fylt opp til 53 plassar 
dersom Kyrkjebø flytter til 
Olderdalen. Ulempe ein fyller opp 
dei lokala som er mest slitt og 
sprenger kapasiteten i Olderdalen. 
Fordel større personalgruppa med 
tanke på fråvær.   

Olderdalen  Hjetland  72 plassar blir tatt i bruk før opptak 
om ein slår i saman Olderdalen og 
Hjetland bhg. Kyrkjebø barnehage 
må brukast som alternativ. Fordel 
bygningsmassen til Olderdalen 
trenger ikkje oppussing. Ulempe er 
ein  barnehage utan moglegheit til  
nye barn.  

Hjetland  Olderdalen  Hjetland barnehage er oppussa 
opp, og vil være den barnehagen 
som det er naturleg å nytte om 
berre ein av barnehagane i 
tettstaden skal vere i drift. 

Kyrkjebø  Høyanger  Moglegheit for å flytte inn til 
Høyanger tettstad. Fylt opp med 
90 plassar før inntak.   

6.5 Endringar i talet på grunnskular  
 
Skulestruktur i Høyanger kommune – heilskapleg vurdering 

Høyanger kommune er delt inn i fem skulekrinsar for grunnskulen. Geografiske forhold og store 
avstandar gjer det nødvendig å halde oppe minst tre skular, sjølv om kommunen per i dag har fem 
krinsar. I vurderinga av framtidig skulestruktur er særleg reiseveg, elevtalsprognosar og bygningstilstand 
avgjerande faktorar. 

Vadheim oppvekstsenter si skuledrift har vore mellombels stengd sidan 1. august 2024. Elevane frå 
denne krinsen går no på Lavik skule, Kyrkjebø skule og Høyanger skule. Prognosane viser framleis låge 
elevtal for Vadheim krins , noko som talar for at skulen bør leggast ned permanent i planperioden. 
Kommunen har ein intensjonsavtale med Sunnfjord kommune om å leige ut skulelokala frå skuleåret 
2026-2027 og to år fram i tid.  

For Bjordal skule viser både tidlegare utgreiingar og dagens situasjon at det ikkje er forsvarleg å leggje 
ned skulen. Skulen ligg på sørsida av Sognefjorden, og inntaksområdet strekkjer seg frå Ortnevik til 
Ikjefjord, ei strekning på 40 kilometer. Ei nedlegging ville medføre for lang reiseveg for fleire elevar og 
bryte med nasjonale retningsliner for reisetid i grunnskulen. 

Det same gjeld for Lavik skule, der reisetida frå dei ytste delane av krinsen Lavik er 40–45 minutt til Lavik 
skule. Reisevegen til Høyanger skule ville vere heile 1,5–2 timar éin veg. Ei slik løysing er uaktuelt for 
grunnskuleelevar. Overføring til Hyllestad skule er vurdert for elevar busett på Lavikdalen, men ville 
medføre ekstra kostnader knytt til kjøp av elevplassar. Difor tilrår ein ikkje å leggje ned verken Bjordal 
eller Lavik skule i planperioden. 

Kyrkjebø skule kan derimot vere aktuell for strukturendring i planperioden. Både elevtalsutviklinga og 
reiseavstandane tilseier at ei nedlegging kan gjennomførast utan å bryte retningslinene for reisetid. 
Likevel vil avgjerda vere avhengig av bygningstilstand på Høyanger barneskule, som for tida berre har 
delvis drift. Ei full renovering i perioden 2026–2028 vil krevje stenging av skulen i opptil to skuleår. Det 
gjer det nødvendig å halde fram drifta av Kyrkjebø skule fram til renoveringa er ferdig. Først frå skuleåret 
2028-20299 vil ei nedlegging kunne vurderast. Dersom Høyanger barneskule berre delvis blir sett i stand, 
vil dagens elevtalsprognosar ikkje gi rom for å leggje ned Kyrkjebø skule før i slutten av planperioden.  

Det er estimert at strukturendringar kan gi ei innsparing på rundt 2 millionar kroner første år etter 
nedlegging. Innsparingane kjem gradvis, ettersom lærarressursar og andre driftskostnader følgjer 
elevane i ein overgangsperiode. Samstundes vil behovet for investeringar i bygningsmassen gi noko 
økonomisk usikkerheit i planperioden.    

Samla sett peikar vurderingane mot at Bjordal og Lavik skule bør oppretthaldast grunna geografi og 
reiseavstandar. Vadheim oppvekstsenter bør leggast ned permanent frå hausten 2028. Kyrkjebø skule 
kan vurderast for nedlegging, men ein er då avhengig av at det er plass til elevane ved Høyanger skule. 
Høyanger skule har nedgåande elevtal og vil på sikt ha bruk for  berre eitt skulebygg.  

I 2019 vart Vadheim skule og barnehage slått saman til eit oppvekstsenter. Dette har vore vellukka. Vi 
har erfart at eit oppvekstsenter kan gi både pedagogiske gevinstar og økonomiske innsparingar, særleg 
gjennom felles leiing og fleksibel bruk av personale og ressursar. Samstundes krev modellen god 
planlegging, tydeleg leiing og respekt for forskjellane mellom barnehage og skule for å lykkast. 

Kommunen har også etablert gode erfaringar med drift etter oppvekstsenter-modellen i Lavik, Bjordal og 
Kyrkjebø. 

Det vil difor vere naturleg å gå vidare med å formalisere eksisterande strukturar som oppvekstsenter. 
Dette vil sikre ein felles retning for einingane, og styrkje kommunen sin evne til å tilby heilskaplege og 
berekraftige tenester. 

Skulestruktur i Høyanger kommune – status og vurderingar 

Kommunen er delt inn i fem inntaksområde/skulekrinsar. Vadheim oppvekstsenter si skuledrift har vore 
mellombels stengd sidan 01.08.2024. Kommunen må ha minimum tre skular grunna geografi, men kan 
drifte inntil fem. Skulestrukturen er påverka av reiseavstandar, elevtalsprognosar og bygningstilstand. 

 

 

Bjordal skule: 

Bjordal skule ligg på sørsida av Sognefjorden, med inntaksområde frå Ortnevik til Ikjefjord (40 km). 
Telemarksforskning (2019) konkluderte med at nedlegging ville bryte norm for reisetid. Situasjonen er 
uendra – elevar frå grendene rundt Bjordal vil få for lang reiseveg til Lavik og Høyanger skule, ved 
nedlegging. 

Konklusjon: Nedlegging ikkje tilrådd. 

 

 

Lavik skule: 

Reisetid frå ytre del av krinsen til Lavik skule er 40–45 minutt. Reisetid til Høyanger skule er 1,5–2 timar 
ein veg, noko som er for langt. Overføring til Hyllestad skule er mogleg for delar av inntaksområdet, men 
vil gi utgifter til kjøp av elevplassar.  

Konklusjon: Nedlegging ikkje tilrådd. 

 

 

Vadheim oppvekstsenter: 

Skuledelen har vore mellombels stengd sidan 2024. Låge elevtalsprognosar gjer det aktuelt å endre 
status frå mellombels til permanent nedlegging. Elevane er i dag fordelte mellom Lavik, Kyrkjebø og 
Høyanger skule. Det ligg føre intensjonsavtale med Sunnfjord kommune om leige frå 2026/27 og to år 
fram i tid. Ei nedlegging vil gje fråfall på kr 570 000 i årleg statstilskot.  

Konklusjon: Nedlegging tilrådd frå 2028. 

Kyrkjebø skule: 

Administrasjonen har som mål å samle alle elevane i Vadheim, Kyrkjebø og Høyanger krins på ein skule. 
Utviklinga i elevtal og reiseavstand ved Kyrkjebø skule gjer det mogleg å vurdere nedlegging. 

Ein ser her tre alternativ:  

Alternativ 1: Oppretthalde Kyrkjebø skule til elevtalet er så lavt at det er rom for alle elevane i 
ungdomsskulebygget Høyanger. Det vil seie tidlegast i 2029/30.  

Alternativt 2 og 3: Legge ned /eller midlertidig stenge Kyrkjebø skule frå hausten 2026 og la elevane gå 
saman med elevane i Høyanger. Ein må då nytte både Tingsurda, barneskulen og ungdomsskulen for å 
få nok plass.   

Det er og moglegheit å leie klasserom på Høyanger vidaregåande for 10.klassingane. Kostnad ca. 400 
000 kr per år for to klasserom.  

 
 
Høyanger barneskule: 
Skulen er delvis stengd grunna dårleg bygningstilstand. Med bakgrunn i byggteknisk rapport, nedgåande 
elevtal og kommunen sin krevjande økonomiske situasjon vurderer administrasjonen renovering av 
bygget som lite berekraftig. I staden ser ein desse alternativa: 
 
Alternativ 1: Bygget kan nyttast slik det står fram til alle elevane i 2.-10 klasse får plass i 
ungdomsskulebygget, dvs. fram til siste år av planperioden. 1. klasse er då tenkt å vere i Tingsurda. Ein 
kan då seie opp leigeavtalen med Høyanger vgs og spare leigekostnad (ca. 400 000kr per år).   

Alternativ 2: Dersom bygget vert stengt må ein bruke ungdomsskulen for 2.-10. klasse og leige plass til 
10. klasse hjå Høyanger vgs. så lenge det er behov. 1. klasse vil i dette alternativet også vere i 
Tingsurda. Ein vil i dette alternativet få noko utfordringar knytt til spesialrom på ungdomsskulebygget. 

 

Økonomiske vurderingar:  

Permanent nedlegging av Vadheim (skuledel) frå 2028 ingen innsparing 

Nedlegging/stenging av Kyrkjebø skule i planperioden. Estimert innsparing om lag 2 mill. første år ved 
nedlegging/stenging. Større innsparingar kjem gradvis, då lærarar og ressursar følgjer elevane.  

Ved å samle Vadheim, Kyrkjebø og Høyanger til ein felles skulekrins, kan kommunen oppnå 
stordriftsfordelar gjennom meir effektiv ressursbruk og betre utnytting av kompetanse. Ei slik samling 
legg også til rette for å styrkje det faglege miljøet ved å samle elevar og tilsette på éin stad. 

Tenesteproduksjonen i oppvekstsektoren har dei siste åra vore prega av store variasjonar i elev- og 
brukartal, noko som gjer det krevjande å estimere konkrete økonomiske effektar på kort sikt. Tilstanden 
på eksisterande skulebygg må og vurderast nærare før ein kan fastslå eventuelle investeringsbehov. 

8.0 Vedlegg 

 
 

8.1 FNs Barnekonvensjon 
Barnekonvensjonen er teken inn i norsk rett ved lov om menneskerettar av 2003. Konvensjonen 
forpliktar kommunen til å vektleggja barn sitt beste, mellom anna i saker om skulestruktur. 

I artikkel 3 nr 1 i konvensjonen heiter det: 

«Ved alle handlinger som berører barn, enten de foretas av offentlige eller private 
velferdsorganisasjoner, domstoler, eller administrative myndigheter eller lovgivende 
organer, skal barnets beste være et grunnleggende hensyn.» 

Dette inneber at det i vurdering av skulestrukturen må vurderast kva som er best for barna, og 
omsynet til barna må takast med i vurderinga av alternativ.  

 

8.2 Læreplanverket 
Skuleeigar har eit overordna ansvar for at elevane får opplæring som er i tråd med 
læreplanverket. Skuleeigar og skuleleiar har saman ansvar for at skulen har nødvendig 
kompetanse, og å sørgja for kompetanseutvikling i tråd med det læreplanverket krev. Skuleeigar 
skal stilla nødvendige ressursar til disposisjon, og sørgja for rammer som gir skulane 
moglegheit til å setja seg inn i og ta læreplanverket i bruk på ein god måte. 

Overordna del av læreplanverket; Kunnskapsløftet 2020, utdjupar verdigrunnlaget i opplæringslova 
sin formålsparagraf og dei overordna prinsippa for grunnopplæringa: 

9.2.1.1 Opplæringa sitt verdigrunnlag, 

9.2.1.2 Prinsipp for læring, utvikling og danning og 

9.2.1.3 Prinsipp for skulen sin praksis. 

Læreplanane for fag beskriver faga sitt innhald og mål. Overordna del gir retning for opplæringa 
i fag, og alle fag bidrar til å realisera opplæringa sitt breie formål. Heile læreplanverket er 
grunnlaget for opp- læringa, og dei ulike delane heng tett saman og må brukast saman. I 
læreplanen er det òg tre tverrfaglege tema; folkehelse og livsmeistring, demokrati og 
medborgarskap og berekraftig utvikling. 

 
Den overordna delen beskriv det grunnsynet som skal prega pedagogisk praksis i heile 
grunnopplæringa. Den skal òg liggja til grunn for samarbeidet mellom heim og skule. 
 
 
 
 

8.3 Opplæringslova 
 
Opplæringslova er eit sentralt dokument ved utarbeiding av ein slik plan. Sentrale føringar vil vera: 

• Elevane sitt arbeidsmiljø (kap. 12.) 

• Formålet med opplæringa 

• Nærskuleprinsippet 

• Skulestorleik 

• Skyss 

• Organisering av elevar i klassar/grupper 

• SFO/leksehjelp 

• Skulebibliotek, inventar, utstyr og læremiddel 

• Skulemiljø 

• Uteområde 

• Fysisk aktivitet (forskrift) 

• Medverknad 

• Integrering og inkludering 

 

 

8.4 Organisering og kapasitet 
 
Klassar og klassedelingar 
Før 2024 hadde opplæringslova reglar for klassestorleik. Det var høve til å ha maksimalt 30 elevar i 
klassar med elevar frå same årskull på ungdomstrinnet. På barnetrinnet var grensa sett til 28. Med to 
årstrinn i klassen kunne ein ha 24 elevar, og med tre årstrinn i klassen kunne ein ha 18 elevar. 

Reglane for klassedeling vart  oppheva i 2003. Paragraf 8-2 i opplæringslova regulerer 
klasseinndelinga. § 8-2. Organisering av elevane i klassar eller basisgrupper 

I opplæringa skal elevane delast i klassar eller basisgrupper som skal ivareta deira 
behov for sosial tilhøyrsle. For delar av opplæringa kan elevane delast i andre grupper 
etter behov. Til vanleg skal organiseringa ikkje skje etter fagleg nivå, kjønn eller etnisk 
tilhøyrsle. Klassane, basisgruppene og gruppene må ikkje vere større enn det som er 
pedagogisk og tryggleiksmessig forsvarleg. 

 
Klassen eller basisgruppa skal ha ein eller fleire lærarar (kontaktlærarar) som har særleg 
ansvar for dei praktiske, administrative og sosialpedagogiske gjeremåla som gjeld klassen 
eller basisgruppa og dei elevane som er der, mellom anna kontakten med heimen. 
 
For å unngå at bortfallet av klassedelingsreglar skulle føre til trongare rammer for undervisninga, 
gjorde Stortinget (18. juni 2003) også følgande vedtak: Stortinget ber Regjeringen gjennom 
tilsynsordningen påse at oppheving av delingstallet ikke blir brukt som et sparetiltak. 
Klassedelingstallet skal ligge til grunn som minstenivå for ressurstildeling også etter at 
bestemmelsen om klassedelingstall er opphevet. 

 
Stortinget ber Regjeringen i den annonserte stortingsmelding på grunnlag av 
Kvalitetsutvalgets innstilling a vurdere ulike modeller for ressurstildeling til skolene. 

 
Dette vedtaket inneber at skulane må berekne eit minimum lærartimetal ved å ta utgangspunkt i 
dei gamle  klassedelingsreglane. For kvar klasse etter tradisjonell inndeling skal ein berekne eit 
minimum tal på lærartimar lik talet på undervisningstimar for klassen. Naudsynte delingstimar og 
timar til spesialundervisning kjem i tillegg. 
 
Med unntak av Vadheim skule ligg skulane i Høyanger godt over minimumsressursen 
basert på ein lærar per klasse i alle timar. 
 
2018 gav departementet ein forskrift som presiserer kravet om lærartimar. 

§ 14-2.Forholdstal mellom lærarar og elevar på skulenivå 
 
På ein grunnskule skal forholdet mellom talet på lærarar og elevar i ordinær 
undervisning i skuleåret 2018-2019 maksimalt vere: 

a) 16 elevar per lærar på 1.-4. årstrinn 
b) 21 elevar per lærar på 5.-7. årstrinn 

c) 21 elevar per lærar på 8.-10. årstrinn. 

 
På ein grunnskule skal forholdet mellom talet på lærarar og elevar i ordinær undervisning 
frå 1. august 2019 maksimalt vere: 

a) 15 elevar per lærar på 1.-4. årstrinn 

b) 20 elevar per lærar på 5.-7. årstrinn 

c) 20 elevar per lærar på 8.-10. årstrinn. 

 

Skuleeigarar kunne fram til 1. januar 2020 fråvike desse krava dersom dei ikkje hadde 
fått søkjarar som fylte kompetansekrava for tilsetjing etter opplæringslova § 17-3.  

 
Heimklasserom     
Det er ingen formelle krav om heimklasserom, likevel baserer vi oss kulturelt på dette i Noreg at 
kvar klasse har sitt eige klasse- eller baserom der ein har den delen av opplæringa der 
spesialrom ikkje er naudsynt. Klassane har stort sett eit grupperom knytt til seg som gjer til at 
ein kan dele klassane i nokre aktivitetar og såleis kan variere arbeidsformene noko. Innanfor 
denne ordninga er det likevel ikkje uvanleg at ein klasse låner andre sine heimklasserom når 
det står ledig.  
 
Dei fysiske rammene dannar eit grunnlag for organiseringa av skulen i klassar og grupper. 
Dersom ein skal byggje eller renovere ein skule, er det fornuftig å legge til grunn ei arealnorm 
som tar høgde for klasseromstorleik per elev og lærar. 
 
Miljø og helse i skulen – veileder til foreskrift om miljøretta helsevern i barnehagar og skolar mv. 
Utgitt av Statens helsetilsyn i 2014, sett eit minimum på 2 kvadratmeter per elev. I rettleiaren 
står det på s. 18 og 19: Når en klasse/elevgruppe disponerer tilleggsareal (grupperom, 
formidlingsrom eller andre rom) i nærheten av klasserommet/hovedrommet, må 
klasserommet/hovedrommet planlegges etter en arealnorm på 2 kvadratmeter pr. elev. Så 
lenge inneklimaet er tilfredstillende og aktiviteten er tilpasset, kan elevtallet i enkeltrom (f.eks. 
formidlingsrom og auditorier) gjerne være høyere enn hva normen på 2 kvadratmeter pr. elev 
tilsier. Dersom klassen/ elevgruppen ikke disponerer tilleggsareal i nærheten til 
klasserommet/hovedrommet, bør arealet være større, helst opp mot 2,5 kvadratmeter pr elev. 
Areal for ansatte kommer i tillegg til arealnormen i oversnittet over.  
 
Høyanger kommune har ikkje vedteke noko eigen arealnorm for sine skular. Med bakgrunn i 
norma på 2 til 2, 5 kvadratmeter per elev og tilsett kan ein for kvar enkelt skule utarbeide ein 
tabell for vanlege klasserom. (Ein bør i tilfelle lage denne med ei øvre grense for talet på elevar, 
ein bør også halde spesialrom og separate grupperom utanom).  

 

Spesialrom  
opplæringslova seier spesielt at elevane skal ha tilgang til skulebibliotek, anten i eigen skule 
eller så nær skulen at det kan brukast aktivt i opplæringa. Bruken av «fagrom» eller 
spesialrom er ikkje direkte pålagt eller heimla i regelverket. Det har tradisjonelt vore vanleg 
med spesialrom i faga mat og helse, kunst og handverk, kroppsøving, musikk og naturfag. 
Spesialrom gir plass til eigne utstyrssamlingar og til aktivitet som vanlege klasserom ikkje har 

plass til, eller ikkje er innreidd for. Det er av pedagogiske grunnar ønskeleg at undervisninga 
i dei nemnde faga skjer i spesialrom, sjølv om det nok ikkje er uvanleg å gjennomgå teoristoff 
i klasserommet. Deling av grupper på maksimalt 15 (16) elevar er i mange situasjonar 
naudsynt både av omsyn til tryggleik og for å kunne gje tilstrekkeleg lærarstøtte.  

 

Dei færrast kommunar har generelle normer for utforminga av barnehagane og skulane sine. Dette 
skuldast at små og mellomstore kommunar relativt sjeldan byggjer nytt. Ved ombyggingar tilpassar ein 
bygningen så godt ein kan, utan å stille strenge krav til arealeffektivitet som ved nybygg. 
 
 
Arealnormer i praksis 
Kunnskapsløftet sin generelle del gir ingen spesifikke tilvisingar om korleis ein skal innreie skulane for at 
dei skal fremje læring. I Læringsplakaten står det rett nok at skulen skal fremme tilpassa opplæring og 
varierte arbeidsmåtar, sikre at det fysiske og psykososiale arbeids- og læringsmiljøet fremmar helse, 
trivsel og læring.  
Dette tilseier at ein ikkje bør velje dei snauaste arealnormene som rettleiaren syner til (2 kvadratmeter 
per elev/tilsett) 

Vanlege klasserom på 60 kvadratmeter 
 
På store skular har ein tidlegare brukt klasserom på 60 kvm, etter norma på 2 kvm pr elev skal desse 
kunne romme inntil 24 elevar/tilsette. Med to tilsette (lærar/ass) vil elevtalet dermed verte maksimalt 22. 
For barnetrinnet er 28 det tradisjonelle delingstalet. Ein stor berneskuleklasse vil difor ikkje ha plass i eit 
vanleg klasserom.   

Skular kan legge klasseromma direkte til andre arbeidsareal, slik at elevane kan spreie seg 
over eit større areal når arbeidsformene tilseier dette. Utsnittet av teikningane for Kyrkjebø 
skule gir eit døme på klasserom (merka base) som ligg inntil eit fellesareal som ein også kan 
bruke i arbeidet med fag. 
 
I nye skular og i ombygde skular er det ofte større klasserom enn 60 m2' eller ein har opning 
direkte til eit grupperom slik at ulike aktivitetar kan få plass. Utsnittet for teikningane frå 
Høyanger skule gjev eit døme på dette. Figuren syner utsnitt av teikning for Høyanger skule. 
 
Kapasiteten i barnehagane og skulane i kommunen. 
Elevtalet i Høyanger er på veg ned. Ei kapasitetsvurdering kan vere nyttig for dei skulane som 
ved strukturendringar vil kunne få elevar frå nabokrinsane. I utgangspunktet kan dette gjelde 
Kyrkjebø, Høyanger og Lavik. I skildringa av kapasiteten i den einskilde skulen nemner 
Telemarkforsking først kortfatta kor mange elevar skulen har hatt dei siste åra. I tillegg såg 
dei på talet på klasserom og størrelsen på desse, kva for spesialrom skulen har, og 
kontorarbeidsplass for lærarane. Dette som grunnlag for vurdering av om skulen kan romme 
fleire elevar. 

Berekning av kapasitet må bygge på skjønn. Til grunn ligg klassedelingsreglar og arealnormer 
per elev. Men elevtalet vil variere frå kull til kull. Ein må bruke skjønn når det gjeld 
gjennomsnittleg elevtal per årskull, basert på talet på klassedelingar skulen kan gje plass til. Ein 
må også bruke skjønn når ein vurderer om eit rom både kan vere heimeklasserom og spesialrom 
Bjordal barnehage og skule 

Bjordal barnehage er ein to-avdelingsbarnehage med 20 barn/26 plassar. Leike- og 
opphaldsarealet gir plass til 36  , med ei vanleg blanding av barn under og over tre år. Fin-
garderoben er ikkje medrekna. Garderobane er litt små for dette maksimale barnetalet. Det 
er ikkje arbeidsrom for barnehagelærarane. Avdelinga for store barn er godkjent etter 
miljøretta helsevern tilsynet våren 23/24. Bjordal har kapasitet til å ta imot fleire barn ettersom 
stor barneavdelinga formelt er godkjent og  gjekk igjennom tilsyn frå miljøretta helsevern.  

Bjordal skule er ein fådelt barne- og ungdomsskule. Dei siste fem åra har elevtalet gått 
drastisk ned, frå eit gjennomsnitt på ca. 40 elevar i 2017 til  19 elevar  skuleåret 2024/2025. 
Dette tilseier at ein må vente tre klassar for dei ti årstrinna. Skuleåret 2024/25  har 19 elevar 
skuleskyss. 

Klasserom 
Skulen har 3 klasserom. Klasseromma kan ta store klassar på opp til 20 elevar. I tillegg har 
skulen gode grupperom og eit «prosjektrom». Med tre klassar vil det vere god plass til 60 
elevar. 

Spesialrom 
Bjordal skule har spesialrom for kroppsøving, kunst og handverk, naturfag og eit skulekjøkken. 

 
 
Kontorarbeidsplassar 
Dagens bygningar gjev med ein norm på 6 m2 per lærar, her er plass til ca. 7 lærarar. Skulen har om 
lag 7 lærarårsverk. 

Samla vurdering 
Bjordal skule vil kunne romme ca. 60 elevar. Elevtalet for 2024/2025 er 19. 
 
 
Vadheim oppvekstsenter 
 
Vadheim barnehage er ein ein-avdelingsbarnehage med 11 barn/16 plassar (2025-2026). Leike- og 
opphaldsarealet gir plass til 15 barn, med ei vanleg blanding av barn under og over tre år. Fin-
garderoben er da ikkje medrekna. Garderobane er litt små for dette barnetalet.  
 

Klasserom 
Skulen har 3 klasserom. SFO-base er ikkje medrekna. Klasseromma kan ta store klassar opp 
til 23 elevar. I tillegg har skulen gode grupperom. Med tre klassar vil det vere god plass til 50 
elevar. 

Spesialrom 
Vadheim skule har spesialrom for kroppsøving, kunst og handverk og eit skulekjøkken. 

 
Kontorarbeidsplassar 

Dagens bygningar gjev med ein norm på 6 m2 per lærar plass til ca. 7 lærarar. Skulen har 
om lag 4 lærarårsverk, slik at det også er plass til personalet i barnehagen. 

Samla vurdering 
Vadheim skule vil kunne romme ca. 50 elevar. Elevtalet for 2024/2025 er 0 
 
 
 
 
Hjetland barnehage 
Hjetland barnehage er ein fire-avdelingsbarnehage med 41barn/55plassar (2025-2026). Leike- og 
opphaldsarealet gir plass til 72 barn, med ei vanleg blanding av barn under og over tre år. Fin-
garderoben er da ikkje medrekna. Grovgarderobane er litt små for dette barnetalet. Kontorarbeidsplassar 
i eigen del av barnehagen.  

 

Olderdalen barnehage 
Olderdalen barnehage er ein tre-avdelingsbarnehage med 31barn/45 (2025-2026) plassar. Leike- 

og opphaldsarealet gir plass til 54 barn, med ei vanleg blanding av barn under og over tre år. Fin-
garderoben er da ikkje medrekna. Garderobane er små for dette barnetalet. Personalavdelinga 
synest liten, difor er eine soverommet tatt i bruk som arbeidsrom for pedagogane. 
 
 
Høyanger skule 
Høyanger skule er ein fulldelt barne- og ungdomsskule. Ungdomstrinnet får elevar frå Kyrkjebø og 
Vadheim. Dei siste fem åra har elevtalet gjennomsnittleg vore ca. 170 på barnetrinnet og 96 på 
ungdomstrinnet, eller ca. 27 elevar per årstrinn. Elevtalet har vore stabilt  dei siste åra. Dette tilseier 
at ein truleg får ei klasse per trinn dei kommande åra på barnetrinnet, mot det som normalt har vore 
to klassar per trinn. På ungdomstrinnet har det vore seks klassar dei siste åra.  Skuleåret 2024/25 
hadde 54 elevar skuleskyss. 

Klasserom 
Skulen har 19 klasserom. SFO-base er ikkje medrekna. To av klasseromma kan ta store klassar på 
minst 27 elevar, medan dei andre klasseromma kan ta om lag 18 elevar. Skulen kan tole to parallellar 
på nesten alle trinn (19 klassar). Det har vore vanleg med 19 klasser. Den naturlege variasjon i 
storleiken på årskulla, låg tidlegare på eit gjennomsnittet på ungdomssteget på om lag 50, og på 
barnetrinnet har det ligge på 35. Dette gjennomsnittet er no endra til. Maksimalt elevtal for skulen har 
vore 396 elevar. Skulen disponerer no klasserom til 10. klasse på Høyanger vidaregåande skule. 
Dersom 10. trinn framleis skal halde til i vidaregåande skule sine lokale, kan skulen tole enda fleire 
elevar. 
 
Spesialrom 
Høyanger skule har fire spesialrom for kunst og handverk, eitt musikkrom, eitt naturfagrom, eit 
skulekjøkken og tilgang til symjehall og idrettshall med tre gymsaleiningar for kroppsøving. Dette er 
tilstrekkeleg med dagens klassetal, men med to klasser på trinnet vil det vere knapt med tid i 
naturfagrommet og i skulekjøkkenet. Tiande klasse kan nytte naturfagrom på vidaregåande skule. 

Kontorarbeidsplassar 
Med 18 lærarkontor/møterom er det med ei norm på 6 m2 per lærar plass til ca. 31 lærarar.  
Skulen har om lag 35 lærarårsverk. Ved ein nedgang i elevtalet vil venteleg behovet for 
lærarkontor redusert. 
 
Samla vurdering 
Høyanger skule vil kunne romme ca. 400 elevar. Elevtalet for 2024/2025 er 266. 
 

 

 

 

Kyrkjebø barnehage og skule 
 
Kyrkjebø barnehage er teikna som ein fire-avdelingsbarnehage. Den er ominnreidd slik at den kan 
fungere som ein treavdelings barnehage. Barnehagen har 22 barn/30 plassar (2025-
2026)Teikningane gir eit leike- og opphaldsareal med plass til 54 barn, med ei vanleg blanding av 
barn under og over tre år. Fingarderoben er ikkje medrekna. Garderobane er små for dette 
barnetalet. Dagens bruk av kan som tre-avdelings barnehage gje plass til ca. 54 barn. 
Barnehagelærarane har arbeidsrom i skule-delen av bygget. 

Kyrkjebø skule er ein fådelt barneskule. Dei siste fem åra har elevtalet gjennomsnittleg vore 
på rundt 50 elevar. Elevtalet har vore minkande. Skuleåret 2024/25 er det 53 barn ved skulen 
og 8 av desse har skuleskyss. 

Klasserom 
Skulen har sju klasserom som ligg inntil eit stort «prosjektrom» kalla Myldrerom. Aleine kan 
klasseromma ha ca. 22 elevar, men når ein reknar med prosjektrommet og fire grupperom, vil 
elevtalet kunne vere over ca. 28 i alle romma. Slik sett kunne skulen ha romma meir enn 150 
elevar. Deling i fire til fem klassar avgrensar elevtalet til ca. 60 til 100 elevar. 

Spesialrom 
Kyrkjebø skule har bibliotek, to spesialrom: kunst og handverk og gymnastikksal. 
Heimkunnskapsrom er del av myldrerom og utlånslokale. Musikkmateriale er lagra i eige rom 
og ein hentar instrumenta inn i klasseromma. Naturfagsamlinga er plassert i skap og kan takast 
med til klasseromma. 

Kontorarbeidsplassar 
Dagens bygningar gjev med ein norm på 6 m2 per lærar plass til ca. 15 lærarar. Skulen har 7 
lærarårsverk. 

 
Samla vurdering 
Kyrkjebø skule vil kunne romme 150 elevar. Elevtalet for 2024/2025 var 51. 

 
 
 
Lavik barnehage og skule 
 
Lavik barnehage er ein to-avdelingsbarnehage med 18 barn/27 plassar (2025-2026). Leike- og 
opphaldsarealet gir plass til 36 barn, med ei vanleg blanding av barn under og over tre ar. Fin-
garderoben er da ikkje medrekna. Garderobane er litt små for det maksimale barnetalet. Det er 
plass til kontorarbeid for barnehagelærarane i skulen  

Lavik skule er ein fådelt barne- og ungdomsskule. Skuleåret 2023/2024 er det 44 elevar 
ved skulen, 33 av desse har skuleskyss. 

Klasserom 
Skulen har fem klasserom som kvar kan ta frå 15 til 25 elevar. Slik sett kunne skulen ha romma 100 
elevar. Deling i fire til fem klassar avgrensar elevtalet til ca. 85.  
 
Spesialrom 
Lavik skule har spesialrom for mat og helse, kunst og handverk, naturfag og kroppsøving. Skulen har 
tilgang til symjebasseng. 
 
 
Kontorarbeidsplassar 

Dagens bygningar gjev med ei norm på 6 m2 per lærar plass til ca. 13 lærarar. Skulen har om lag 8 
lærarårsverk, slik at det er plass til personalet i barnehagen. 

Samla vurdering 
Lavik skule vil kunne romme ca.100 elevar. Elevtalet for 2018/19 var 56. 
 
 
Samandrag  
Gjennomgangen av bygningane til dei seks barnehagane og fem skulane syner at alle skulane har 
kapasitet til å ta imot fleire elevar.. Alle dei andre barnehagane har ledig kapasitet til og ta i mot fleire 
barn gjennom vinteren og våren. 

Tabellen syner kapasitet i Barnehagane samla:  
 

2025/2026 Kapasitet plassar Barnetal Plassar Ledig pr 01.09.25 inkl tildelte 

Bjordal 
barnehage 

36 20 26 10 

Vadheim 
Barnehage 

18 9 12 5 

Hjetland 
barnehage 

72 38 52 20 

Olderdalen 
barnehage 

54 31 45 9 

Kyrkjebø 
barnehage 

54   22 30 24 

Lavik barnehage 36 17 25 11 

Høyanger 
kommune 

270 137 190 79  

 
 
Tabellen syner kapasitet i skulane og skuleskyss samla:  
 

 Elevtal 

2024/2025 
Kapasitet 

Ledig 

kapasitet 

Elevar med 

skuleskyss 

Elevar utan 

skuleskyss 

Bjordal skule 19 60 41 14 5 

Vadheim skule - - - - - 

Høyanger skule 272 400 128                       54 218 

Kyrkjebø skule 51 150 99 10 41 

Lavik skule 45 100 55 30 15 

Høyanger kommune 487 710 323 108 279 

 
 

 Elevtal 

2023/2024 
Kapasitet 

Ledig 

kapasitet 

Elevar med 

skuleskyss 

Elevar utan 

skuleskyss 

Bjordal skule 19 60 41 15 4 

Vadheim skule 5 50 45 1 4 

Høyanger skule 278 400                       
122 

53 225 

Kyrkjebø skule 53 150 97 8 45 

Lavik skule 52 100 48 33 19 

Høyanger kommune 407 760 407 110 297 

8.5 Oppsummering vedleggsdel 
 
Barnehagane og skulane i Høyanger kommune har plass til langt fleire barn og elevar. Ikkje alle 
klasseromma er store nok til å ta ein heil klasse på 28/30 elevar. Tilleggsareal i naboromma gjer at små 
klasserom ikkje utgjer noko problem for ei slik organisering.  
 
Kvalitetsmelding 
 
Kvart år leverer oppvekst tilstandsrapport frå sektoren. I Høyanger kommune har rapporten dei seinare 
åra vorte omtalt som Kvalitetsmelding for sektoren. I denne kjem læringsresultat, utfordringar og tiltak 
fram, samt resultat frå nasjonale føringar og eksamen samanlikna med landet elles. For dei små skulane 
vil ikkje resultata vere offentlege. 
 
Faktorar som påverkar læringsutbyte og kvalitet 
 
Det er fleire faktorar som påverkar elevane sitt totale og breie læringsutbyte. Det er ikkje slik at ein faktor 
som storleik har ein kausal/direkte samanheng med utbyte uavhengig av andre faktorar. Til dømes vil 
kvaliteten på det læraren gjer, vere viktigare enn skulestørrelse. Ein bør også sjå på faktorar som 
påverkar kva lærarane gjer og kvaliteten på dette arbeidet.  
 
Elevane sitt læringsutbyte 
 
I eit notat Thomas Nordahl gjorde til Tokke kommune, viste han til norsk og internasjonal forsking som 
omhandlar samanheng mellom skulestorleik, sosial utvikling og læring. Nokre funn frå dette: 
 
• Skular med ein viss storleik (ca. 300-900 elevar) har best effekt på elevar si læring. Forklaringa kan 
handle om at elevar lærer av kvarandre, og at det er viktig med ein viss storleik på, og variasjon i, 
elevfellesskapet. I tillegg kan det faglege miljøet mellom lærarane bli noko avgrensa ved mindre skular, 
noko som ser ut til å redusere kvaliteten på, og omfanget av, samarbeidet mellom lærarar. 
• Det vi veit er at det å halde på lærarar med høg profesjonsfagleg kvalitet er viktig for skulekvaliteten 
• Hattie sine metaanalysar frå 2009 viser likevel at skulestorleik ikkje er av de faktorane som har særleg 
stor effekt på elevar si læring 
• Aldersblanding har ikkje nokon effekt på elevar sitt faglege læringsutbyte 
• Det er liten grunn til å tru at mobbing førekjem i mindre grad på små skolar enn på større skular 
 
Det er mange faktorar som påverkar skulefagleg kvalitet, og debattar knytt til skulekvalitet vert ofte prega 
av personlege opplevingar, subjektive oppfatningar og omsyn til faktorar utanfor skulen sitt mandat i 
samfunnet (som t.d. spørsmål om bygdeutvikling). 
 
Elevane sin sosiale kompetanse 
 
Det finnes ikkje forskings messig belegg av betydninga for å si at storleiken på skulen har betydning for 
læringsmiljø og elevane sin sosiale kompetanse, men vi vet at det er stor samanheng mellom elevane sin 
sosiale kompetanse og læringsutbytte. 
 
 
Trivsel og mobbing 
 
Det er i «skolestruktursaker» ofte argumentert med at elever trivast og lærer betre på «små» skular enn 
på «store» skular, utan at storleiken definerast. Det er samtidig uttrykt uro for at skulane kan bli for store 
og uoversiktlege for nokon barn.  
 
Wendelborg (2021) finn ikkje forskjell i trivsel på elevundersøkinga for elevar på skular med ulik størrelse. 
I 2020 var det en svak tendens til at elevar ved dei minste skulane i grunnskulen uttrykte noko lågare 

trivsel enn ved dei største skulane. Ut frå elevundersøkinga kan vi difor si at det ikkje er noko forskjell i 
elevane sin trivsel som signifikant kan knytast til skulestørrelse. Dette understrekar også at trivsel ikkje 
har nokon klar samanheng med lærartettheit. Wendelborg, C. (2021). Elevundersøkelsen 2020: Analyse 
av Utdanningsdirektoratets brukarundersøkingar. 
 
Nordahl m.fl. (2018) skreiv ein rapport om skuleutviklingsprosjektet Kultur for Læring i Hedmark, der 
skulestørrelse er tatt med, men kunn for småskuletrinnet (1. til 4. trinn). 
Forskjellane for både elevvurderte og lærarvurderte områder er små, og forfattarane konkluderer med at 
elevar på små skuler ikkje opplev betre læringsmiljø. Elevar i skular med 70 til 150 elevar opplev sjølv eit 
noko dårlegare læringsmiljø enn elevar i skular frå 150 til 500 elevar. Nordahl, T. & Sunnevåg, A. & 
Nordahl, S. Ø. & Egelund, N. (2018). Kultur for læring i skolen: Hedmark henta fra 
https://brage.inn.no/inn-xmlui/handle/11250/2500893 Det er ingen klar samanheng mellom andel 
mobbing og om skulen er stor eller liten. 
Undersøkingar viser at det er litt større andel mobbing på mellomtrinnet på skular med over 900 elevar, 
og på skular med under 300 elevar. For ungdomstrinnet er det tilsvarande størst andel mobbing på skular 
over 900 elevar og i skular under 150 elevar. Det ser ut til at færrast elevar melder om mobbing på store 
skoler mellom 300 og 900 elevar i den norske elevundersøkinga, men forskjellane er minimale. Vi kan 
ikkje kople trivsel og mobbing einsidig opp mot skulestorleik. Læringsmiljø og elevars læring og utvikling 
handlar truleg i større grad om både læraren sitt og lokalmiljøet sitt, dvs. både elevar, føresette og andre 
innbyggars haldningar til korleis læring føregår (læringssyn), korleis ein ser på ein elev (elevsyn), og kva 
man legg i omgrepet kunnskap (kunnskapssyn). Det handlar om korleis ein tolkar og bruker forsking 
innan det skulefaglege området (vitskapleg syn), og kva man har sittande i ryggrada frå eiga skuletid 
(reproduktive krefter). Og det handlar om relasjonen mellom elevane og mellom elevane og lærarar, at 
klassene ikkje blir for små til at alle kan finne seg ein venn både fagleg og sosialt. Med andre ord en langt 
meir komplisert samanheng enn berre skulestørrelse og lærartettleik. 
 
 
Elevmedverknad 
 
Det finnes ikkje forskings messig belegg for å si at skulestørrelse har betydning for moglegheitene for 
elevmedverknad i skulen. Det er likevel viktig å påpeike at elevmedverknad har ein god effekt på 
læringsutbyttet, og at medverknad må vere reell og bety noko både for elevane og for det dei skal utvikle. 
For å få reell medverknad som utviklar demokratiforståing og demokratisk praksis, må elevane ikkje 
berre lære om det, men leve i det, slik at dei opplev kva medverknad betyr i praksis. 
 
 
Samarbeid med heimen 
 
Det finnes ingen forsking eller tilgjengeleg nasjonale data som seier noko om samanhengen mellom 
skulestørrelse og kvaliteten på samarbeid skule-heim. 
  
 
Spesialpedagogisk tilbod/individuell tilrettelagt opplæring 
 
Retten til spesialundervisning utløysast i dag av kap. 12 i  opplæringslova . (omgrepet vart  endra til 
individuell tilrettelegging i ny opplæringslov frå 01.08.24). Omgrepsendringane medfører også at 
tilrettelegging kan tolkast i ein vidare forstand enn dagens spesialpedagogiske tilbod. Elever som ikkje 
har, eller kan få, tilfredsstillande utbyte av den ordinære opplæringa, har rett til spesialundervisning. 
Nyare norsk forsking syner at spesialpedagogiske tilbod oftast har ein negativ effekt på elevane si læring, 
når dei vert tatt ut i små grupper. Dersom eit tilsvarande tilbod vert integrert i læringsfellesskapet eleven 
tilhøyrer, kan det ha stor positiv effekt. Ein må altså tilstrebe løysingar der det meste av opplæringa skjer 
inkludert i fellesskapet. For at det skal vere formålstenleg, må kvaliteten på den ordinære undervisninga 
vere høg, slik at behovet for spesialundervisning vert mindre. Peder Haug kallar dette 
komplementaritetsprinsippet. 

Ifølgje utdanningsspeilet fra 2019 (udir.no) sine tall for det spesialpedagogiske området, syner det seg at 
det er dobbelt så mange barn i skular under 100 elevar som får spesialundervisning enn i store skular 
med over 500 elevar: «Omfanget av spesialundervisning varierer også etter skolestørrelse. Ved skoler 
med 500 elever eller mer er andelen med spesialundervisning i gjennomsnitt 6 prosent, mens den er 12 
prosent ved skoler med færre enn 100 elever.» Det gis ikkje nokon forklaring i skulespeilet på dette 
fenomenet, men ein kan anta at forklaringa er samansett av faktorar som kapasitet til leiinga, kapasitet 
hos tilsette, sosioøkonomiske element, gruppepsykologiske element, kultur og økonomi. 
 
Tilpassa og likeverdig opplæring 
 
Opplæringslova § 1-3 seier at opplæringa skal tilpassast den enkelte elev. Det betyr at alle elevar skal få 
tilpassa opplæring, og at skular og lærarane har plikt til å sørge for at elevane får undervisning og møter 
eit læringsmiljø som gjer at dei får realisert sitt potensial for læring. Dette er ikkje nytt, men kjem klarare 
til uttrykk i overordna del av Fagfornyinga (LK-20) jf. del 3.2 om undervisning og tilpassa opplæring: 
“Skolen skal legge til rette for læring for alle elever og stimulere den enkeltes motivasjon, lærelyst og tro 
på egen mestring.” 
 
Tilpassa opplæring inneber at alle sider av læringsmiljøet skal ta omsyn til variasjonar hos elevane.  
 
Internasjonal forsking gir noko støtte for at mindre skular kan vere betre for visse elevgrupper, men det 
føreset at dei opplev seg inkludert, føler seg trygge og erfarer at dei er meiningsfulle. For andre igjen kan 
det vere ein fordel å gå på ein større skule, der det er eit større mangfald av elevar, og dermed enklare å 
finne ein venn som passer til seg sjølve. Utanforskap på ein liten skule kan i nokre samanhengar 
opplevast meir stigmatiserande, då det til dømes er færre moglegheiter til å gøyme seg vekk og ein vert 
dermed meir synleg i miljøet. 
 
Barn og unge møter skulen med ulik bakgrunn, haldning og behov. Det er skulen si plikt at alle elevane, 
uavhengig av føresetnad for læring, får likeverdige moglegheit for læring og utvikling. Dei aller fleste 
elevar får tilpassa opplæring innanfor den ordinære undervisninga, i det læringsmiljøet dei er ein del av. 
Dette fordrar at den ordinære undervisninga er god, og at den evner å møte eit mangfald av elevar 
innanfor eit inkluderande fellesskap. 
 
Det er yst få som har så særskilde behov at dei ikkje kan ivaretakast innanfor fellesskapet. I 
Stortingsmelding 6, (2019-2020) er det også gjort greie for nokon grunnleggande prinsipp for korleis 
norsk skule, inkludert SFO, bør møte mangfaldet av elevar. Desse prinsippa er knytt nært til internasjonal 
forsking som syner at det på overordna plan eksisterer tre hovudgrupper av elevar, med ulike behov for 
individuelle tiltak i skulen (Mitchell, 2014; Meld. St. 6 (2019-2020). Sjå illustrasjon i figuren under. 
 

 
 
Illustrasjonen er henta frå Statped og syner at 75-85 % av alle barn kan få tilfredsstillande utbyte av 
inkluderande og tilpassa opplæring innanfor eit godt ordinært tilbod. 15-25 % av barna vil i løpet av si tid i  
 
oppvekstsektoren, ha behov for å få særskilt tilrettelagt opplæring/pedagogisk tilbod – helst saman med 

gruppa dei høyrer til. Dette bør i størst grad løysast i det ordinære opplæringstilbodet med tilpassingar. 
Omtrent 1-3 % av borna vil ha bruk for varige og intensive individuelle tiltak. 
I kompetanseløftet er eit mål at fleire barn og unge skal kunne delta i det ordinære tilbodet. Kompetansen 
i spesialpedagogikk skal tettare på barn og unge i kvardagen, der alle tilsette i åra 2022-2025 skulle 
kompetanseløft i spesialpedagogikk, for slik å utvikle beste praksis innan fagleg og sosialt inkluderande 
fellesskap. 
 
PPT skal i høgare grad enn før, tettare på elevar og tilsette for rettleiing og støtte til å vidareutvikle 
praksis og lærande organisasjonar. Tilsette i PPT skal i mindre grad sitte på kontoret og skrive 
sakkunnige rådgjevande tekster – som i for liten grad kjem eleven til nytte. 
Statped skal berre inn i dei heilt særskilde tilfella (1-3 % av elevane). Det er barn som ofte kan ha rett 
på/behov for store ressursar med spesialpedagogisk støtte i orden 1:1. 
  
 
Rekruttering, attraktivitet og skulen sin kompetanse  

 
Eit viktig aspekt ved skulen sin kvalitet er skulane sin kompetanse og attraktivitet. Kompetanse syner 
blant anna til kor godt skulen fungerer som ein lærande organisasjon, og i kva grad den tilfredsstiller 
kompetansekrava til lærarane. I denne samanheng kan skulestørrelse vere av verdi, då større skular har 
fleire tilsette, eit større leiarteam og slik sett større handlingsrom til å fylle opp lærarane sine stillingar og 
få timeplanar og krav til kompetanse til å” gå opp”. Skule-forskarane Karl Jan Solstad og Thomas 
Nordahl synes å vere einige om læraren si rolle for kvalitet i skulen. Skulene treng formelt kvalifiserte og 
profesjonelle lærarar. Ifølgje Solstad syner det seg gjennomgåande å vere vanskelegare for små skular å 
skaffe kvalifiserte lærarar i tider med lærarmangel. Videre syner han til erfaringar frå Nordland, og hevdar 
at skulestaden sin plassering og transportmoglegheiter (veg, kollektivtransport) kan vere viktigare for 
rekruttering, enn storleiken på skulen. Med tanke på dei nye kompetansekrava til lærarane, er det også 
lettare for meir attraktive skular å fylle stillingar og fag. Det er grunn til å tru at skular som opplevast som 
attraktive arbeidsplassar, lettare vil finne lærarar som innfrir krava. 
 
Oppsummert synes det vanskeleg å finne tydeleg støtte i forsking for å bruke skulestorleik som argument 
for meir eller mindre fagleg og sosial læring i debattar om skulestruktur. 
 
Forsking kan, som vi ser, fastslå samanheng, men det er vanskeleg å si noko heilt konkret om årsaker. 
Forhold som skulestørrelse, skulebygningar og økonomi betyr åleine svært lite for elevane sitt 
læringsutbyte. Det som utgjer den avgjerande forskjellen, er læraren. Lærar si evne til å skape 
engasjement hos elevane kan forklare kvifor nokre skular i større grad klarer å løfte elevane si læring. 
Det er dyktige og engasjerte lærarar som jobbar godt saman. Rapporten frå Høyskolen i Innlandet 
konkluderer i sine analysar av elevundersøkinga med «...at det ikke vil være noen ulempe for elevenes 
læring og trivsel om de går på barneskoler med opp mot 630 elever». Rapporten seier vidare «at elever 
på små skoler mellom 70-150 elever, ikke opplever bedre læringsmiljø enn elever i skoler fra 150-500 
elever. Dette funnet er ikke i samsvar med påstander som forekommer i det offentlige ordskiftet om små 
skoler», skriv forfattarane (Høyskolen i Innlandet, 2022). 
 
Nyare forsking bygger på «Lærernes kollektive mestringstro» (Collective Efficasy) her presentert av Jenni 
Donohoo (2017). Ho viser at dersom ein skal få til dei forbetringar ein ønskjer, må ein tru på dei. Dersom 
ein byggjer ei kollektiv tru på at ein saman kan få det til, er sjansane for å lukkast endå større. Kollektiv 
forventning om meistring har ein effektstorleik på 1,57, og ligg i toppen på Hattie sin siste oversikt (2021) 
over kva som påverkar elevane si læring mest. 
 
Kollektiv forventning om meistring kan definerast som lærarar si felles tru på sin eigen meistrings-evne. 
Lærarar med sterk kollektiv forventing om meistring kjenneteiknast ved at dei har ein felles overtyding om 
at dei saman kan løfte elevane sitt læringsutbyte både fagleg og sosialt. 

Kollektiv forventing om meistring har ein markant større effekt på elevane si læring enn t.d. foreldra sitt 
utdanningsnivå. Mange utdanningsforskerar har omtalt denne krafta. (Bandura i 1977, snakka om selv-
efficacy, og collective teachers efficacy) I seinare tid har Jenni Donohoo (2017) skrive fire kjelder til 
forventning om meistring: 
 

• Meistre forventningar. Tidlegare erfaringar har stor påverknad på måten vi meistrar forventningar 
på. Det (fokus på suksess framfor det ein ikkje hadde fått til – enda). 

• Vikarierande erfaringar – når ein ser at andre med liknande utfordringar, får til det vi ønsker å få 
til, vil dette kunne verke som ei sterk kjelde til kollektiv tru på at vi også skal få det til. Difor var det 
viktig å dele erfaringar om suksess, med ein realistisk og truverdig framstilling, slik at denne 
kjelda kunne aktiviserast og haustast frå. 

• Sosial overtaking – dette skjer når grupper er oppmuntra av truverdige personar, til å møte  
utfordringane. I denne samanheng var det viktig at rettleiing ble gitt av personar dei trudde kunne 
hjelpe dei. 

• Affektiv tilstand – den positive begeistringa kan også vere ein god kjelde til den kollektive 
meistringstrua. Difor er det ønskeleg at felles treff er ein stad for å begeistre og gi opplevingar 
som gjekk utover berre det faglege. 

 
Dette er dei same faktorane som I. Syse og G. Söderlund gir opp som kjelder til meistrings-forventningar 
i sin forsking frå suksessane i Sogn og Fjordane. 

